
ቅያ ስጡም መስርዕ!

ክንዮ ህዝብን ገድልን ኤርትራ ክንዮ ህዝብን ገድልን ኤርትራ 
መምህር የለንመምህር የለን

ናቕፋ፡ ማእከል ስሕበትሓርነታዊ ናቕፋ፡ ማእከል ስሕበትሓርነታዊ 
ቃልሲቃልሲ

ዘይክማህ ሃገራውነትና ዋሕስ ዘይክማህ ሃገራውነትና ዋሕስ 
ናጽነትናናጽነትና

ስፖርታዊ ውድድር ‘እዚ ስፖርታዊ ውድድር ‘እዚ 
ምብራቕ’ ይቕጽልምብራቕ’ ይቕጽል

ሓጐስ - ምንጪ ላዛ ህይወትሓጐስ - ምንጪ ላዛ ህይወት

ፕረዚደንት ኢሳይያስ፡ ምስ ሰበ-ስልጣን ኣውራጃ ሲሺሁዋን ርክባት ኣካዪዱ

ብዕድመ ፕረዚደንት ሺ ጂንፒንግ 
ኣብ ህዝባዊት ሪፓብሊክ ቻይና 
ወግዓዊ ምብጻሕ ዝፍጽም ዘሎ 
ፕረዚደንት ኢሳይያስ ኣፈወርቂ፡ 
ምስ ላዕለዎት ሰብ-መዚ’ታ ሃገር 
ዝጀመሮ ርክባት ብምቕጻል፡ ትማሊ 
ኣብ ሰዓታት ድሕሪ-ቐትሪ ናብ ከተማ 
“ቸንዱ” ብምጉዓዝ፡ ምስ ዋና ጸሓፊ 
ዴሳዊ ሰልፊ ኣውራጃ ሲሺሁዋን - 
ዋንግ ሺያሁይን ምስ ኣመሓዳሪ’ታ 
ኣውራጃ ህዋን ኪያንግ ተራኺቡ 
ዘትዩ።
ኣብ’ቲ ርክብ፡ ሚስተር ዋንግ 

ሺያሁይ፡ ብስም ዴሳዊ ሰልፊ ኣውራጃ 
ሲሹሁዋን ንፕረዚደንት ኢሳይያስ 
“እንቋዕ ብደሓን መጻእካ?” ድሕሪ 

ምባል፡ ኣብ ቻይና ዝገብሮ ዘሎ ዑደትን 
ምስ ፕረዚደንት ሺ ጂንፒንግ ዝገበሮ 
ዓሚቚ ዘተን፡ ንታሪኻዊ ዝምድናታት 
ኤርትራን ቻይናን ዘደልድልን 
ዘማዕብልን ምዃኑ ኣብሪሁ። 
“ኣብ ጉዳይ ታይዋንን ሆንግ-

ኮንግን ደገፍካን ስክፍታኻን ምግላጽካ 
ነመስግን” ዝበለ ሚስተር ዋንግ፡ 
ኣብ ሱዳን ዕጥቃዊ ግጭት ድሕሪ 
ምኽሳቱ፡ ዜጋታት ቻይና ብመንገዲ 
ኤርትራ ብሰላም ምውጽኦም፡ ንህዝብን 
መንግስትን ኤርትራ ምስጋና ኣቕሪቡ።
ሚስተር ዋንግ ኣስዒቡ፡ ፕረዚደንት 

ኢሳይያስ ኣብ ዞባ ሲሺሁዋን ዝገበሮ 
ዑደት፡ ምስ’ቲ ምስ ፕረዚደንት ሺ 
ዝተበጽሐ ስምምዓት ተደሚሩ፡ ኣብ 

መጻኢ ንዝህሉ ክልተኣዊ ዝምድናታት 
ዘበርኽ ከምዝኸውን ጽኑዕ እምነቱ 
ብምግላጽ፡ ኣውራጃ ሲሹሁዋን 
ኣብ ህንጸት ትሕተ-ቅርጺ፡ ሕርሻን 
ቱሪዝምን ክትተሓጋገዝ ድልውቲ 
ምዃና ኣረጋጊጹ። 
ንፍሉይነት ዝምድና ኤርትራን 

ቻይናን ኣብ ኣፍሪቃ ዝጠቐሰ 
ፕረዚደንት ኢሳይያስ ብወገኑ፡ 14  
ልምዓታዊ ቀዳምነታት ኤርትራ 

ብዝርዝር ድሕሪ ምቕራብ፡ ፕረዚደንት 
ሺ ትግባረኦም ክከታተል ከምእተላበዎ 
ጠቒሱ፡ “ወፍርታትኩም ጽባሕ ዘይኮነ 
ሎሚ ክትጅምሩ ትኽእሉ ኢኹም” 
ብምባል፡ ኣብ ውሽጢ 5 ክሳብ 10 
ዓመታት ዝጭበጥ ገስጋስ ክርኤ ዘለዎ 
ተስፋ ገሊጹ። 
ብ16 ግንቦት’ውን፡ ፕረዚደንት 

ኢሳይያስ፡ ኣብ ዝተፈላለያ ትካላት 
ዑደት ብምግባር፡ ምስ ሓለፍተን 

ጽዑቕ ርክባት ከምዘካየደ፡ ልኡኽ 
ሚኒስትሪ ዜና ሓቢሩ።
ኣብ’ቲ ርክባት፡ ሚኒስተር ጉዳያት 

ወጻኢ ኣቶ ዑስማን ሳልሕ፡ ሚኒስተር 
ፋይናንስን ሃገራዊ ልምዓትን ዶ/ር 
ገርጊስ ተኽለሚካኤል፡ ሚኒስተር 
ንግድን ኢንዳስትሪን ኣቶ ነስረዲን 
መሓመድ-ሳልሕ፡ ኣምባሳደር ኤርትራ 
ኣብ ህዝባዊት ሪፓብሊክ ቻይና ኣቶ 
ጸጋይ ተስፋጼን ተረኺቦም ነይሮም።

ኣብ ዞባ ማእከልን ን/ዞባ ጸሮናን ንኣባላት ሓይልታት ምክልኻል ናይ ምዝንጋዕ መደብ ተወዲቡ
ምምሕዳር ዞባ ማእከል፡ ኣብ 

ንኡስ ዞባ ጋላ-ነፍሒ ከባቢ ጠማምዖ 
ኣብ መደባት ልምዓት ተዋፊሮም 
ንዝርከቡ ኣባላት ሓይልታት 
ምክልኻል እዚ ማእከል፡ ናይ 
ንምዝንጋዕ መደብ ወዲቡ።
ኣብ’ቲ ኣዛዚ እዚ ማእከል 

ብሪጋደር ጀነራል ተኽለ ክፍላይን 
ሓላፊ ውድባዊ ጉዳያት ህግደፍ 
ኣቶ ዩሱፍ ሳይቕን ዝርከብዎም 
ሓለፍቲ ዞባን ካልኦትን ዝተረኽቡሉ 
- ብ13 ግንቦት ዝተኻየደ መደብ፡ 
ኣመሓዳሪ ዞባ ማእከል ኣቶ ፍስሃየ 
ሃይለ፡ ቅንያት ናጽነት ምስ’ቶም 
ወፍሪ ርእሰ-ምክልኻል ዓሚሞም 
ናብ ልምዓት ዘቕንዑ ጀጋኑ 
ሓይልታት ምክልኻል ኤርትራ 
ምጽምባሉ፡ ፍሉይ ትርጉምን 
መቐረትን ከምዘለዎ ገሊጹ።
 ኣብ’ዚ እዋን እዚ፡ ንመደባት 

ምዕቃብ ሓመድን ማይን ቀዳምነት 

ብምሃብ፡ ብዕዙዝ ተሳትፎ ኣሃዱታት 
ሓይልታት ምክልኻል፡ ኣብ ጠማምዖ፡ 
ዓዲ-ሓወሻ፡ ዓዲ-ቀን ኣፍደዩን ንኣሽቱን 
ማእከሎትን ዲጋታት ይስራሕ ከምዘሎ 
ድማ ኣብሪሁ። 
ኣብ ዞባ ደቡብ እውን፡ ህዝቢ ንኡስ ዞባ 

ጸሮና፡ ኣብ ተመሳሳሊ ልምዓታዊ መደባት 
ንዝተዋፈሩ ኣባላት ሓይልታት ምክልኻል፡ 
ናይ ምሳሕ እንግዶት ብምግባር 
ኣተባቢዑ።
እቲ ብተበግሶ ነበርቲ 15 ምምሕዳራት 

ከባቢ ዝተወደበ መደብ፡ ምስጋና 
ንምቕራብን ኣብ ጐድኖም ከምዘለዉ 
ንምርግጋጽን ዝዓለመ ምዃኑ፡ ወደብቱ 
ገሊጾም።
ነቶም ኣባላት ሰራዊት ወኪሉ ቃል 

ዘስምዐ ካፒተን ማዕቀባይ ሰለሙን “ሓያል 
ህዝቢ ሓያል ሰራዊት ይፈጥር፣ ሓያል 
ሰራዊት ድማ ድሕነትን ሰላምን ህዝብን 
ሃገርን የውሕስ” ድሕሪ ምባል፡ ነበርቲ 
ንዝወሰድዎ ተበግሶ ሞጒሱ።

ብዘይካ ሰኑይ መዓልታዊ እትሕተም ጋዜጣብዘይካ ሰኑይ መዓልታዊ እትሕተም ጋዜጣ
ዋና ኣሰናዳኢ

ኣስፍሃ ተኽለማርያም

ምክትል ኣሰናዳኢ
  ብርሃነ ምሕረትኣብ

ቍ.ስ 116266 / 201820(2220)

ቦርድ ምስንዳእ

ዮሴፍ ሃይለማርያም
ምሉእብርሃን ሃብተገብርኤል

ተስፋኣለም የማነ
ተስፋልደት መብራህቱ

ቍ.ስ 201820 (2214) 
ፋክስ. 127749 - ቍ.ሳ.ጶ. 247

ምዝርጋሕ ጋዜጣ 
ቍ.ስ.200454-07121322

ምልክታ 
ቍ.ስ. 125013 - ቍ.ሳ.ጶ. 1284

 ቤተልሄም ታደሰ
ፍርቱና ኤፍሬም

ለይ-ኣውት
ትንሱእ ፍስሃየ
ሳምራዊት ሃብተ

ቅሳነት ተወልደ

ክንዮ ህዝብን ገድልን ኤርትራ መምህር የለን
ኣብ’ዛ ዓለምና፡ ሃይማኖት ክንዮ 

ውልቃዊ እምነት፡ ከም ቀንዲ መጣጥሒ 
ስልጣንን መተግበሪ ፖለቲካዊ ዕላማን 
ዝዀነሉ መዋእላት ተራእዩ እዩ። 
ፖለቲካዊ ምዝመዛ ኣብ ሃይማኖት፡ 
ሎሚ እውን እንተዀነ፡ ብመርበባት 
ውዲት ተሓላሊኹ፡ ንሰናይ ከም ዝጣበቕ 
እናተመደረሉ፡ ኣብ ዝተፈላለየ ኵርናዓት 
ዓለም ሓዊ ኣብ ምዝራእ ይርከብ። 
ኣብ ዐዕለቱ እንሰምዖ ሃይማኖት 

ዝመበገሲኡ ናይ ቅትለትን ዕንወትን 
ዜናታት፡ ጠንቁ ኣብ መንጎ ሰብ ሃይማኖት 
ዘይኰነ፡ ኣብ’ቶም ድሕሪ መጋረጃ 
ኰይኖም ዘጓሃህሩ፡ ብህልቂትን ምንቛትን 
ደቂ-ሰብ ኣብ ኮረሻ ረብሓ ተወጢሖም 
ክጋልቡ ዝደልዩ እዩ ዘሎ።    
ብፖለቲካዊ ዕላማ ዝብገሱ ሃይማኖታዊ 

ግርጭታት፡ ቀደምን ሎምን ዳርጋ 
ንዝበዝሐ ክፋል ዓለምና ጠሚዖም እዮም 
እንተ ተባህለ ምግናን ኣይኰነን። እቶም 
ኣቐዲሞም ዝነቕሑሉ፡ ቦታ ክኸልእዎ 
እንከለዉ፡ እቶም ንኸምኡ ዝበለ መርዚ 
ክፉታት ኰይኖም ዝጸንሑ ግን፡ ሓደ 
ዓይነት መጽሓፍ እናኣንበቡ ከይተረፈ፡ 
ሰብ ደም ኰይኖም ኣብ ጽልኢ ይነብሩ 
ኣለዉ።
ኣብ ታሪኽ ዓለምና፡ ሃይማኖት ካብ 

ፖለቲካዊ መሳርሒ ወጻኢ ዝዀነሉ 
እዋን እንተ ነይሩ ውሑድ ጥራይ እዩ 
ክኸውን ዝኽእል። እቶም ካብ’ዚ ሰራም 
ዝዀነ ናይ ሓድነት መርዚ ክድሕኑ 
ዝኸኣሉ ከኣ፡ ንቕሓት ዓጢቖም ዝጸንሑ 
ጥራይ እዮም።    
ኤርትራ ሓንቲ ካብ’ተን ብገዛእቲ 

ሓይልታትን ተለኣኣኽቶምን 
ብሃይማኖታዊ ፍልልይ ክትናወጽን 
ጥምረታ ተፈራኺሹ ኢዳ ክትህብን 
ዝተሓርየት ሃገር ምንባራን ምዃናን ኣብ 
ናይ ቀረባ ታሪኽ ክንዕዘብ ንኽእል ኢና። 
ርሑቕ ከይከድና፡ ንጉሳዊ ስርዓት 
ሃይለስላሰን ደገፍቱን፡ ህዝቢ ኤርትራ ኣብ 
ትሕቲ ግዝኣቱ ንኸእቱ፡ ማዕረ’ቲ ናይ 
ሰራዊትን ኣጽዋሩን ሓይሉ፡ ሃይማኖታዊ 
ጽልኢ ኣብ ምፍጣር እጅገኡ ሰብሲቡ 
እዩ ሰሪሑ። ኣብ መንጎ ተኸተልቲ 
ሃይማኖት ክርስትናን ምስልምናን 

ብዘሳወሮ ጽልኢ፡ ክሳብ እዋን ናጽነት፡ 
ዓይንን ሓመድን ኰይኖም እናተዛመቱን 
እናተቓተሉን ዝቐጸሉ ክፋል ህዝቢ 
ኤርትራ ምርኣይና፡ ናይ ቀረባ ተዘክሮ 
እዩ። ንቕሓት ኣብ ዝውሕደሉ እዋን፡ 
ሃይማኖት፡ ቀንዲ መናቘቲ ህዝብታት ናይ 
ምዃን ተኽእሎኡ ዓቢ ምዃኑ ዝግንዘቡ 
ሓይልታትን ውልቀ ሰባትን፡ ነዚ ሃጓፍ ኣብ 
ምምዝማዝ ክጓየዩ እዮም ዝረኣዩ። ስርዓት 
ደርግ እውን፡ ጽንዓት ሰውራ ኤርትራ 
ዘይንደል ዓረ ምስ ኰኖ፡ ብሃይማኖት ኣቢሉ 

ኣእሻዅ ንኽዘርእ፡ ቆላን ከበሳን “ቆላማው 
እና ደጋማው” ክብል ዘይፈተነ ኣይኰነን። 
ታሪኽ ብረታዊ ገድሊ ህዝቢ ኤርትራ፡ 

ስለ ሓድነትን ጥምረትን ህዝቢ ኤርትራ 
ከቢድ ቃልሲ ክሰግር ዝተሓተተ፡ ነቲ 
ውዲተኛታት ዝተኸሉዎ እከይ ንምምሓው 
እዩ ነይሩ። ኣብ ፈለማ ምጅማር ብረታዊ 
ተጋድሎ ህዝቢ ኤርትራ፡ እዚ ጽልዋ’ዚ 
ኣሰሩ ዘየጽነሐ ኣይኰነን። ሰውራ ኤርትራ፡ 
እናተሓቝነን እናተበላልዐን ብሃገራዊ 
ኣተሓሳስባ ዝበሰሉ ደለይቲ ናጽነት ከለሊ 

ክሳብ ዝጅምር፡ ጸቢብ ኣተሓሳስባ ከስዕቦ 
ኣብ ዝኽእል ከቢድ ሓደጋ ምንባሩ ናይ 
ነዊሕ እዋን ዛንታ ኣይኰነን። 
ህዝባዊ ግንባር፡ ካብ ከም’ዚ ዝኣመሰለ 

ገድሊ ዝተፈጥረ ሓይሊ ምዃኑ እምበኣር፡ 
ንስለ ክልተ ወይ ብዝሒ ውድባት 
ኣይነበረን። ጸበብቲ ኣተሓሳስባታት 
ነቒሱን ሓጺቡን እንኮ ናይ ናጽነት 
ሓይሊ ክኸውን ዘብቅዖ እውን፡ ነዚ 
ሓደገኛ መርዚ ኣለልዩ መርበባት ውዲት 
ሰብ እከይ ስለ ዝበታተኸ እዩ። ኣብ 

እዋን ገድሊ፡ ዓለምና ብሃይማኖታዊ 
ግጭታት እናተሓመሰት፡ ብገዛእቲ 
ሓይልታት ዝሳወር ሃይማኖታዊ 
ምትፍናን ኣብ ዝዓረገሉ፡ ህዝባዊ ግንባር፡ 
ንኹሉ ድሕረ ሃገራዊነት ኣተሓሳስባን 
ተግባርን ቦታ ዝኸልአ ደሴት ሃገራውያን 
ደለይቲ ናጽነት ንኽፈጥር ዝሓለፎ 
ጸበባ ‘ዳግም ኣየርእየና’ ዘብል እዩ። 
ልዕሊ’ቲ ብብረት ዘካየዶ ደማዊ ውግእ፡ 
ንቑሓት ሃገራውያን ኣብ ምምልማል 
ዘሕለፎ ቃልሲ ይቕድምን ይኸብድን። 
ምኽንያቱ፡ እቲ ናይ ዓወት መሰረት ኣብ 
ሓድነትን ሃገራዊ ፍቕሪን ጥራይ ስለ 
ዝነበረን ስለ ዝዀነን።  
ህዝባዊ ግንባር፡ ብግብሪ ዝጸድቁ ብጹኣን 

ቃልሲ እዩ ኣፍርዩ። ተጋዳላይ፡ ምስ ጸሎት 
ውዒሉ፡ ምስ ጸሎት ዝሓድር ኣይነበረን። 
ተጋዳላይ ህዝባዊ ግንባር፡ ምእንቲ 
ውጹዕን ግዙእን ህዝቢ ኣብ ዕለታዊ 
ውግእ ተጸሚዱ ዝስዋእን ዝጸድቕን 
እምበር፡ ከም’ቶም ኣብ ዕለታዊ ጸሎትን 
ስግዳንን ተጸሚዶም ሓጥያት ዘዋህልሉን 
እከይ ዝትትዑን ኣይኰነን። ኣብ ኣብያተ-
ክርስትያንን መሳጊድን ተደፊኡ ጸሎት 
እናመረጸ፡ ሰሰናዩ ብትምኒት ክበጽሖ 
ኣይኰነን ነይሩ ራኢኡ። ነታ ዝዀነ 
ይኹን ህያብ ዘይዳረጋ ትንፋሱ ኣብ 
ኢዱ ሒዙ፡ ስለ ሓፋሽ ህዝቢ እናወደቐ 
እዩ ክጸድቕ ነቢሩ። ደም ዝሽትትን ደም 
ዝጥዕምን ናብራ እናኣሕለፈ እዩ ሓድነት፡ 
ሃገር፡ ናጽነት. . . ኣውሒሱ። 
ኩሉ ጕዕዞኡ፡ ኣብ’ቲ ንገዛእ-ነብሱ በይዛ 

ዝገብር ጐደና ንጽህናን ግብሪን እዩ ነይሩ። 
“ዓወት ንሓፋሽ” ኢሉ ሓሪዱ - ብስጋይ 
ስጋኻ ተማቒሉ ዝምገብ ንቑሕ ሃገራዊ 
እዩ። ወዲ ሃይማኖተይ፡ ወዲ ብሄረይ፡ 
ወዲ ቀቢላይ፡ ወዲ ዓደይ. . . ዝብሉ ግዜ 
ዝሓለፎምን መሳርሒ ገዛእቲ ዝዀኑን 
ሓረጋት፡ ክንዮ ንቕሓት ስለ ዝነቕሓሎም፡ 
ዋጋ ናይ ዘለዎም ሰባት ውድብ ወይ 

ምትእኽኻብ ክሃንጽ ክኢሉ። ቋንቋኡ፡ 
መቓልስተይ፡ ሃገረይ፡ ህዝበይ፡ ናጽነተይ. . 
. ጥራይ እዩ ነይሩ። እዚ እንተ ዘይከውን 
ነይሩ፡ ከም’ዚ ዕለታዊ እንሰምዖ ዜናታት፡ 
ዜና ኤርትራ እውን፡ ዜና ህውከትን 
ቅልውላውን፡ ዜና ሞትን ዕንወትን 
ምዀነ።   
ሰብ እከይ፡ ነቲ ሰራም ናይ ጸቢብ 

ኣተሓሳስባ ፍልልያት ክኣጕዱ እንተ 
ኽኢሎም፡ ንሓዋሩ ክገዝኡን ክግብቱን 
ከም ዝኽእሉ ጽቡቕ ገይሮም ስለ 

ዝግንዘቡን ታሪኽ ዓለምና እውን ስለ 
ዝመሃሮምን፡ ቀንዲ ኣጽዋሮም ክገብሩዎ 
ካብ ምፍታን በዂሮም ኣይፈልጡን። 
ብሰሪ’ዚ፡ ሓያሎ ህዝብታት ዓለምና ግዳይ 
ኰይኖም እዮም። ካብ ኤርትራ ግን፡ 
ሳላ’ቲ ኣብ ቍራዕ ፍልልያት ተጠጢቑ 
ዝበሰለ ገድሊን ጽንዓት ህዝብን፡ ሽውሃት 
ደለይቲ እከይ ከየዕገበ እዩ ተኣልዩ። ኣብ 
መወዳእታኡ ከኣ ሓዲድ ናጽነት ንሱ 
ጥራይ ምንባሩ ኣረጋጊጹ። 
ምእንቲ ሃገርን ህዝብን፡ ምእንቲ 

ሓርነትን ናጽነትን፡ ኣስላሙ ክርስትያኑ፡ 
ኮተሊኹ ከኒሻኡ፡ ናብ ሓደ ዕላማን 
ብሓደ ኣንፈትን ተጓዒዙ፡ ብተሪር 
መንፈስ ሃገራዊነትን ብጻይነትን ተጠሚሩ፡ 
መንደል ድርዒ ጸላእቲ ክኸውን በቒዑ። 
ከም’ዚ ዝበለ መንፈስ፡ ንህዝቢ ኤርትራ 
ብቐሊሉ ዘይርከብ ንጹህ ህያብ ክኸውን 
እንከሎ፡ ንደለይቲ እከይ ግን ከቢድ 
መርድእ እዩ። 
ሎሚ፡ ይትረፍዶ ሓደ ሃይማኖት ምስ 

ካልእ ሃይማኖት፡ ሓደ ሃይማኖት’ኳ፡ ከም 
ቃንጥሻ በቚሉ እናሓደረን ጨናፍር 
እናኣብቘለን ወይ ካልኦት እናጫጭሐን 
ህዝቢ ሓያሎ ሃገራት ኣብ ዝፋለሰሉ 
ዘሎ ግዜ፡ ህዝቢ ኤርትራ ኣብ ጽላል 
ሃገራዊነት ሰሚሩ ክነብር ዝኸኣለ ህዝቢ 
እዩ። ገድሊ ኤርትራ፡ ገና ኣብ’ቲ 
ጋህጻጽ በረኻን መሪር ናብራን እንከሎ፡ 
ክንደይ ገፈጥ-መፈጥ ጸራሪጉ - መንገዲ 
ሓድነትን ሃገራዊነትን ኣጣጢሑ እዩ 
ናጽነት ዓዲ ዘእተወ። እቶም ቍልዒ 
ኣቐቢሎም ገሃጽሃጽ ዝብል ጓህሪ ክሳብ 
ዝናኸስ ኣድብዮም ዝጽበዩ ሓይልታት፡ 
ገና - ቀልቦም ካብ ትጽቢት ኣዒንቶም 
ካብ ምቍማት ኣየዕረፉን። ሓንቲ ባህጎም፡ 
ስኒትን ሰላምን ካብ ህዝብታት ጨሪሱ 
ንኽስወር እዩ። ሃረርታኦም፡ ኣብ ልዕሊ 
ብደም ዝጋጨብ ህዝቢ ተዀይጦም 
ምዝማትን ምርጋጽን እዩ። 

ጥዑምዝጊ ተስፋይ እቲ ዘሕዝን፡ እቶም መኣዝኖም ምስ 
ጠፍኦም ውሻጠኡ ኣብ ዘይፈለጡዎ 
ሃይማኖት ሃንደፍ ኢሎም ዝኽተቡ፡ 
ባዕላቶም ነቲ ዝሕረዱሉ ሴፍ 
የብልሑ ምህላዎም ዘይምፍላጦም 
እዩ። መሳዅቲ ንቕሓት ኣእምሮኦም 
ብዳንኬራ ኣጋፈርቲ ምስ ተደፍነ፡ 
ብኣጕል ሃነይነይታ ሰኺሮም፡ “ኣብ 
ምድሪ እንከለና ዝጸደቕና ኢና” እናበሉ 
ክሰብኩ ምፍታኖም ድማ ዝገደደ። 
ጊሓት ዝተኸትበ ‘በዓል ሃይማኖት እየ’ 
በሃላይ፡ ኣብ ረፍዲ ወጺኡ መሰረት 
ብዘይብሉ ምጕት ክሰብኽ ምህላኹ፡ 

ካብ’ቲ ንገዛእ-ርእሱ ዘርብሖ ንቕሓት 
ምጥፋእ ምድሪ ከም ዝረሓቐ ዘመልክት 
እዩ። እቶም ሃንደስቱ፡ ኣብ ድነ ኰይኖም 
ብዕሽነት ሰዓቢኦም ካዕካዕ ኢሎም 
ክስሕቑ እንከለዉ፡ እቲ ብዘይኣፍልጦ 
ዝተገርዘ ድማ፡ ናብ ላዕሊ እናኣቃዕረረ 
ናብ ህጉም ገጹ የንሸራትት ምህላዉ 
ክረኣዮ ኣይከኣለን።  
ዓለምና ሎሚ፡ ብረብሓን ብዘይፍላጥን 

ዝተቘጽሩ ሓደስቲ ሰባኾ በዚሖምዋ 
ኣለዉ። ኣእምሮ ህዝብታት እናሻዕ 
ይዅሕኳሕ እዩ ዘሎ። መርበብ 
ሃይማኖታዊ ውዲት፡ ኣብ ሓያሎ 
ህዝብታት ዓለም ህውከት ይንስንስ ከም 
ዘሎ ብጋህዲ እንርእዮን እንሰምዖን ዘለና 
እዩ። እንተ ንህዝቢን ገድሊን ኤርትራ 
ግን፡ ብዛዕባ ሃይማኖትን እንታይነቱን 
ክምህሮም ዝኽእል የለን። ምኽንያቱ፡ 
ናይ ናጽነት ገድሊ ኤርትራ፡ ንሃይማኖትን 
ኣንፈቱን ኣብ ሶፋን ብመጻሕፍቲን 
ዘይኰነ፡ ኣብ ሰፈር ኣራዊት፡ ብደምን 
ትንፋስን እዩ ተማሂሩዎን ፈሊጡዎን። 
ክንድ’ቲ ዝፈለጦ ኸኣ፡ ንሃይማኖት፡ 
ዓሌት፡ ብሄር. . . ጽባቐ ምዃኑ ብግብሪ 
ኣርእዩ። 
ኣብ ዝሓለፈ ናይ መግዛእቲ ዓመታት 

ይኹን ኣብ’ዚ ዘለናሉ እዋን፡ ንምስሊ 
ህዝቢ ኤርትራ በቲ ግናይ መልክዕ ናይ 
ህዝብታት ክርእዩዎ እናተጸበዩ፡ ገድሊ 
ህዝቢ ኤርትራ ግን፡ ውሁድ ሕብሪ ህዝቢ 
ኤርትራ እዩ ኣርእዩወን  - ንኣዒንቶም። 
ሕብራዊ ምስሊ ህዝቢ ኤርትራ ክጅብርቑ 
ንዝተላዕሉ፡ እከይ ዝሕውስሉ መሳዅቲ 
ከሊኡዎም። ክንዮ ህዝቢ ኤርትራን 
ተጋዳላይን - ንሃይማኖታዊ፡ ዓሌታዊ፡ 
ዓዳዊ. . . ውዲትን ኣተሓሳስባን ዝሰበረ 
የለን። ብዙሕነት ናብ ስኒትን ሓድነትን 
ኣብ ምቕያር፡ ንህዝቢን ተጋዳላይን 
ኤርትራ ክምህር ወይ ክመርሕ ዝኽእል 
እውን የለን።

ቅያ ስጡም መስርዕ!
              

       ናቕፋ፡ ማእከል ስሕበት ሓርነታዊ ቃልሲምምስራት ግንባር ናቕፋምምስራት ግንባር ናቕፋ

   እቲ ካብ 1979 ክሳብ 1988 ኣብ ዝነበረ 
9 ዓመታት ሓያል ምርብራብ ዝተኻየደሉ 
ግንባር ናቕፋ ኣብ እዋን ሳልሳይ ወራር 
ኣብ ፈለማ ኣዋርሕ 1979 እዩ ከም ናይ 
መወዳእታን ቀዋሚን ዕርዲ ተመስሪቱ። 
ህዝባዊ ሰራዊት ኣፍዓበት ድሕሪ ምግዳፉ፡ 
ፈለማ ኣብ ከባቢ ሩባ ሕዳይ እዩ ዓሪዱ። 
ኣብቲ ግዜ’ቲ ጸላኢ ንግብረ-ሃይል 506-
ለ ካብ ከረን ክሳብ ኣፍዓበት ኣብ ዝርከብ 
ቦታታት ሓለዋ ገዲፉ፡ ግብረ-ሃይል 508 ምስ 
506-ሀ ተደረብቲ መካናይዝድ ብርጌዳትን 
ኣሰሊፉ፡ ብመዳፍዕ፡ ታንክታትን ነፈርትን 
ተሰንዩ ከይወዓለ ከይሓደረ እግሪ እግሪ 
ህዝባዊ ሰራዊት ብምስዓብ ሕዳይ በጽሐ። 
ካብ 2 ክሳብ 4 ለካቲት 1979 ድማ ኣብ 
ሕዳይ ብርቱዕ ውግእ ተኻየደ። ሰራዊት 
ጸላኢ፡ ብናይ ክንፊ መጥቃዕቲ ብናሮ ኣቢሉ 
ንናቕፋ ብቐሊሉ ክኣቱ ከምዝኽእል ስለ 
ዝተገመተ ከኣ፡ ኣሃዱታት ህዝባዊ ሰራዊት 
ሩባ ሕዳይ ገዲፈን፡ ናብ ኣፍደገ ናቕፋ 
ብምስሓብ፡ የማነ ጸጋም ስትራተጂያዊ 
እምባ ደንደን ብምዕራድ፡ ናይ መጨረሽታ 
መከላኸሊ መስመረን ሓዛ። እቲ ድሕሪኡ 
ጸላኢ ክጥሕሶ ዘይከኣለ ጽኑዕ ግንባር ናቕፋ 
ድማ ተመስረተ። ክሳብ 9 ለካቲት ጸላኢ 
ደንደን ንምሓዝ ተደጋጋሚ ፈተነ እንተካየደ 
እኳ ተመኪቱ ዘፍ በለ።  
   ህዝባዊ ሰራዊት ኣብ ከባቢ ናቕፋ የማነ-

ጸጋም ናይቲ ስትራተጂያዊ እምባ ደንደን 
ኣብ ዝዓረደሉ ፈለማ እዋን ብጸጋም ብርጌድ 
58፣ ኣብ ማእከል ብርጌድ 51፣ ብየማን 
ብርጌድ 8 ዓሪደን ነበራ። ካብ ማዕሚደ 
ተበጊሳ ናቕፋ ዝኣተወት ቦጦሎኒ 70.2 
እውን ኣብቲ ግንባር ነበረት። ቦጦሎኒ 76.3 
ከቢድ ብረት ከኣ ከም ወሃቢት ደገፍ ኣብ 
ብምሉኡ’ቲ ግንባር ተዘርጊሓ ነበረት። 
  እዚ ከምዚ ኢሉ እንከሎ ኣብ ሰሜናዊ 

ምብራቕ ሳሕል፡ ኣብ ደጀን ዝነበረ ኣቝሑ 
ገና ኣይገዓዘን ነበረ። ቀንዲ መስመር ጽርግያ 
ጉሬቶ ብደርግ ተዓጽዩ ስለዝነበረ ከኣ፡ 
ህዝባዊ ሰራዊት ንብረቱ ናብ ውሑስ ቦታ 
ንምግዓዝ፡ ጸረ-መጥቃዕቲ ፈንዩ ንሓይሊ 
ጸላኢ ካብ ጉሬቶ ጸሪጉ ኣውረዶ። ንብረቱ 
ድማ ናብ ቀብርወአት፡ ገረግርን ተብሕን 
ኣውጽኦ። ክሳብ 10 ለካቲት ከኣ መኸተ 
ቀጸለ። ብድሕሪ’ዚ ቦጦሎኒታት ብርጌድ 
70 ካብ ሰሜናዊ ምብራቕ ሳሕል ናብ 
ናቕፋ መጺአን ኣብ መንጐ ብርጌድ 51 
ከምኡ’ውን ብርጌድ 8 ዓረዳ። 
  ህዝባዊ ሰራዊት፡ የማነ ጸጋም እምባ ደንደን 

ዓሪዱ መከላኸሊ ዕርድታት ከደልድል ግዜ 
የድልዮ ነበረ። እንተኾነ ጸላኢ እምባ ደንደን 
ንምቁጽጻር ብቐጻሊ የጥቅዕ ስለዝነበረ ህዝባዊ 
ሰራዊት ቀሲኑ ድፍዓቱ ከድልድል ዕድል 
ኣይረኸበን። ቅሩብ እስትንፋስ ንምርካብ 
ድማ፡ ህዝባዊ ሰራዊት ብ13 ለካቲት ኣብ 
ልዕሊ’ቲ ኣፍደገ ናቕፋ ዝዂሕኲሕ ዝነበረ 
ወራሪ ሰራዊት ጸላኢ፡ ሓያል ጸረ-መጥቃዕቲ 
ብምፍናው፡ ክሳብ 15 ለካቲት ኣብ ዝተኻየደ 
ውግእ ናብ ሩባ ሕዳይ ኣጽዲፉ ክሳብ ጎቦ 
እተሓለብብ ደፍኦ። ሰራዊት ደርግ ከቢድ 
ሰብኣዊ ክሳራ ተሰኪሙ፡ ሓንቲ ቲ-55 ታንክ፡ 
ኣብ እግሪ ዓቐብ ናቕፋ ገዲፉ ክሃድም 
ተቐሰበ። እዚ ጸረ-መጥቃዕቲ’ዚ ንኣዘዝቲ 
ሰራዊት ደርግ ዘሰንበደ ኣብ ርእሲ ምንባሩ፡ 
ሰራዊቶም ዛሕ-ዛሕ ኢሉ ብዙሕ ጠበናጁን 
ብሬናትን ዝተማረኸሉ ዓቢይ ፍጻመ ነበረ። 
በዚ ድማ መኸተምታ ሳልሳይ ወራር ኰነ። 
  ክሳብ’ዚ መድረኽ’ዚ ኣብ ግንባር ናቕፋ 

ዝተመስረተ ዕርድታት ህዝባዊ ሰራዊት ካብ 
ጸጋም ናብ የማን፡ ታባ-ብልሓት (እንዳ-ዱባለ)፡ 
ታባ ተኣማመን፡ ቀይሕመሬት፡ መርከብና፡ 
ታባ ሰላም፡ ፊደል-ፐ፡ (ንናቕፋ ኣብ ዝድይብ 
ጽርግያ ዝርከብ)፡ ሪጎለ፡ ግሎብ፡ ዋንጫ፡ 
ደንደን፡ ፈርኔሎ (ሩባ-ሞዖ)፡ ናኹራ፡ ቴስታ 

እዩ። ኣሰላልፋ ኣሃዱታት ከኣ፡ ካብ ጸጋም 
ንየማን ብርጌድ 58፡ ብርጌድ 51፡ ብርጌድ 
70፡ ብርጌድ 77 ዓሪደን ነበራ። ፊት ንፊት 
ናይዚ ድፍዓት’ዚ ዝነበረ ዕርድታት ጸላኢ 
ከኣ፡ ካብ ጸጋም ንየማን ፊት ተኣማመን 
ዝርከብ ኩርባ፡ ጨጓር ታባ፡ ታባ ዓመልቶ፡ 
ሩባ ሕዳይ፡ ጓል ደንደን፡ ሓሬና፡ ጸባይት፡ 
ቀብር ጻዕዳ ኰይኑ፡ ነቲ ግንባር ብምሉኡ 
ሒዝዎ ዝነበረ ግብረሃይል 508 እዩ። እቲ 
ሽዑ ዝተመስረተ መከላኸሊ መስመር ጽብብ 
ዝበለ ኮይኑ፡ ኣብቲ ዝቐጸለ ግጥማት ግን፡ ምስ 
ነፍሲ ወከፍ ምንቅስቓስ ጸላኢ የማነ ጸጋም 
እናተመጠ፡ ኣብ መወዳእታ ምስ ግንባር 
ሰሜናዊ ምብራቕ ሳሕልን ግንባር ሓልሓልን 
ባርካን ብዘይከፋት ተኣሳሲሩ ንውሓቱ 667 
ኪ.ሜ. በጺሑ እዩ። 

ምርብራብን ወራራትንምርብራብን ወራራትን

  ንስርዓት ደርግ፡ ናቕፋ ምቊጽጻር 
ወተሃደራዊ ዕላማ ጥራይ ዘይኰነ፡ ፖለቲካዊ 
ዕላማ እውን ነበሮ። “ሰውራ ኤርትራ 
ኣብቂዑ’ዩ” ክብል እንተኾይኑ፡ ብዝኾነ 
መገዲ ናቕፋ ክትተሓዝ ነይሩዋ። ናቕፋ 
ኣብ ትሕቲ ህዝባዊ ግንባር ክሳብ ዝሃለወት፡ 
ንተጋደልቲ ምሉእ ብምሉእ ደሚሰሰዮም እየ 
ክብል ዝኽእል ኣይነበረን። በዚ ምኽንያት’ዚ፡ 
ግንባር ናቕፋ ኣፍሪሱ፡ ናቕፋ ንምእታው 
ከሎ ገና እዩ ተሃንዲዱ። 6 ለካቲት 1979 
ከኣ ናይ መጀመርያ ከቢድ ውግእ ኣብ 
ቀዋሚ ዕርድታት ናቕፋ ተኻየደ። ካብ 
6 ክሳብ 11 ለካቲት 1979 ኣብዚ ሓድሽ 
ግንባር ለይትን መዓልትን ብኸቢድ ደብዳብ 
ነፈርቲን መዳፍዕን ዝተስነየ ዕረፍቲ ዘይነበሮ 
ውግእ ቀጸለ። እምባ ደንደን ኣብ ታሪኽ 
ቃልሲ ህዝቢ ኤርትራ ጕሉሕ ቦታ ዝሓዘ 
ካብዚ እዋን’ዚ ጀሚሩ እዩ። ብወተሃደራዊ 
ስትራተጂ ደንደን ምሓዝ ማለት ከተማ 
ናቕፋ ምቍጽጻር ማለት ስለ ዝነበረ፡ ቀንዲ 
ዕላማ ናይቲ ጸላኢ ብቐጥታ ኣብ ደንደን ኮነ 
የማነ ጸጋም ዝፍንዎ ዝነበረ መጥቃዕቲታት፡ 
ነዚ ስትራተጂያዊ እምባ’ዚ ምሓዝ ነበረ። 
ብምሉኡ ከበድቲ ኣጽዋር ጸላኢን ተዋጋእቲ 
ነፈርቲን ከኣ ቀዳማይ ታርጌቱ ደንደን ነበረ። 
ኣብዚ ናይ ሳልሳይ ወራር ፈተነታት ጸላኢ፡ 
ኣብ ዕርዲ ደንደን ኣብ ውሽጢ ሓደ መዓልትን 
ለይትን ክሳብ 15 ህጁማት ዝፈተነሉ መሪር 
ውግእ ተኻይዱ ነይሩ። እንተዀነ እምባ 
ደንደን ን9 ዓመታት መመላእታ ከይተደፍረ 
ኣብ ታሪኽ ቃልሲ ህዝቢ ኤርትራ ትእምርቲ 
ጽንዓትን ጅግንነትን ተጋደልቲ ክኸውን 
ዝበቕዐ ዕርዲ እዩ። 

ራብዓይ ወራር (30 ራብዓይ ወራር (30 
መጋቢት - 11 ሚያዝያ መጋቢት - 11 ሚያዝያ 

1979)1979)
  ስርዓት ደርግ፡ ከምቲ ናይ ሳልሳይ ወራር፡ 

ኣብ ራብዓይ ወራር እውን ከቢድ ተቓውሞ 
ክገጥሞ ምዃኑ ብምግምጋም ንወርሕን 

ፈረቓን ቅልጡፍ ሰብኣውን ሎጅስቲካዊን 
ምቅርራብ ገበረ። ብ30 መጋቢት 1979 ከኣ 
ራብዓይ ወራሩ ኣበገሰ። ኣብዚ ወራር’ዚ፡ 
ኣተሓሕዛ ድፋዓት ህዝባዊ ሰራዊት ካብቲ ናይ 
ሳልሳይ ወራር ብዙሕ ፍልልይ ኣይነበሮን። 
ካብ ጸጋም ንየማን ካብ ታባ-ብልሓት ጀሚሩ 
ክሳብ ቴስታ (ከባቢ ቤት-ሕመድ) ዝተዘርግሐ 
ክኸውን እንከሎ፡ ዕርዲታት ጸላኢ ከኣ፡ 
ብመንጽሩ ካብ ዓመልቶ ክሳብ ጸበይት 
ዝተዘርግሐ ነበረ። ኣሰላልፋ ብርጌዳት እውን 
ለውጢ ኣይነበሮን። ጸላኢ ግን፡ ኣብ ርእሲ’ቲ 
ዝነበረ ግብረሃይል 508 (501ን 502ን 
ግብረሃይልታት ኣብ ኣቑርደት ምስ በጽሑ 
ተዋሃሂዶም ዘቘምዎ ግብረ-ሃይል እዩ) ካብ 
ከረንን ኣስመራን ኣኻኺቡ 506-ሀ ዝበሃል 
ንኡስ ግብረሃይል ወሰኸ። በዚ መሰረት 
ብጸጋማይ ክንፊ 508 ግብረሃይል፡ ብየማናይ 
ክንፊ ከኣ 506-ሀ ንውግእ ተሰለፉ። 
ብዘይካ’ዚ ብደረጃ ቦጦሎኒታት ዝተወደበ 

ዓቢ ሓይሊ ናይ መድፍዕ፡ ታንክ፡ ጸረ-ኣየር፡ 
ተወንጫፊ ሮኬት (ቢኤም-21) ወሃብቲ 
ደገፍ ኣሃዱታት’ውን ኣሰሊፉ ነበረ። እቲ 
ከቢድ ጸቕጢ ዝፈጥር ናይ ሓይሊ ኣየር 
ደገፍ ከኣ ኣብ ርእሲ’ዚ እዩ። ይኹን’ምበር 
ድሕሪ ምምስራት ቀዋሚ ግንባር ናቕፋ፡ 
ውግእ ኣብ ጎቦታት ስለዝኾነ፡ ሰራዊት 
ደርግ ታንክታት ከም ድሌቱ ከንቀሳቕስ፡ 
ብመካናይዝድ ጸብለልትነቱ ክንፊ ክፈጥር 
ዘኽእሎ ጐላጉል ኣይነበሮን። እቲ ዝዓበየ 
ጸብለልትነቱ ናይ መዳፍዕን ነፈርቲን ነበረ። 
    ራብዓይ ወራር ካብቲ ቅድመኡ 

ዝነበረ ወራራት ዝፈልዮ፡ ጸላኢ፡ ግድን ፊተ-
ፊት ገጢሙ ድፋዓት ተጋደልቲ ክጥሕስ 
ስለ ዝነበሮ እዩ። ኣብዚ ወራር’ዚ ብናቕፋ 
ዝወፍረ ሰራዊት ደርግ፡ ክልተ ተልእኾ ሒዙ 
ተበገሰ። ቀዳማይ ተልእኾ ብፊደል-ፐን 
ፈርኔሎን በሲዑ፡ ነቲ ግንባር ንየማነ ጸጋም 
ገሊሁ ከበባ ክገብር፡ እቲ ካልኣይ ተልእኾ 
ድማ በቲ ዝተበስዐ ቦታ ሓሊፉ ናቕፋ 
ድሕሪ ምቁጽጻር፡ ብፍጥነት ንቕድሚት 
ንደጀን ገጹ ተወንጪፉ ምስቲ ብኣልጌን 
ገይሩ ናብ ደጀን ህ.ግ. ክኣቱ ዝተበገሰ 
ሓይሊ ተራኺቡ፡ ብስልቲ ማሕጎዳን 
መዶሻን ንህዝባዊ ግንባር ምሉእ ብምሉእ 
ምጭፍላቕ ነበረ። 
  ድሕሪ ናይ ኣስታት ወርሒን ፈረቓን 

ዳግመ ምውድዳብ፡ ሰራዊት ደርግ ነዚ 
ስልቲ’ዚ ሒዙ ብ30 መጋቢት 1979 
ብጽዑቕ ደብዳብ መዳፍዕ፡ ቢ.ኤም. 
ወንጨፍቲ ሮኬታትን ነፈርቲን መጥቃዕቲ 
ጀመረ። ድሕሪ’ቲ ንራብዕቲ ዝተኻየደ 
ብርቱዕ ደብዳብ ከኣ፡ ብ1 ሚያዝያ 
ብዅሉ ኵርናዓት ግንባር ናቕፋ ሰብኣዊ 
ማዕበል እናተጠቕመ ተደጋጋሚ ናይ ጥሕሳ 
ፈተነታት ኣካየደ። እቲ ናይ ጥሕሳ ውጥን 
ብቐንዱ ብዕርዲታት ፈርኔሎን ፊደል-ፐን 
ነበረ። ህዝባዊ ሰራዊት፡ ደርግ ክጥቀመሉ 

ዝኽእል ሜላ ውግእ፡ ጽዑቕ ደብዳብን 
ማዕበላዊ መጥቃዕቲን ምዃኑ ድሮ ገሚትዎ 
ስለ ዝነበረ፡ ከምቲ ድሒሩ ዝተሃንጸ ድልዱል 
ዕርድታት እኳ እንተዘይኮነ፡ ብመጠኑ 
ጎዳጕዲ ኵዒቱ፡ መተሓላለፊ ካናለታት 
ሰሪሑ ነበረ። 
ኣብዚ ወራር’ዚ ሰራዊት ደርግ ንሓጺር 

እዋን፡ ኣብ መንጎ ብርጌድ 51 ብርጌድ 
58 ዝነበረ ስንጭሮ፡ ካብ ፊደል-ፐ ንየማን 
ጥሒሱ ግሎብ ንእትበሃል ዕርዲ ተቘጻጺሩዋ 
ነበረ። እንተዀነ ብሓይል ምርብራብን ጸረ-
መጥቃዕትን ተደፊኡ ተመልሰ። እቲ ውግእ 
በብመዓልቱ እናደኸመ፡ ብ11 ሚያዝያ 
ኣብቅዐ። ዕርድታት ናቕፋ ፍጹም ዘይድፈር 
ምዃኑ ተረጋገጸ። ቅኑዕነት ስትራተጂያዊ 
ምዝላቕ ድማ ኣብዚ መድረኽ’ዚ ተጋህደ።

ሓሙሻይ ወራር (14-26 ሓሙሻይ ወራር (14-26 
ሓምለ 1979)ሓምለ 1979)

  ድሕሪ ፍሽለት ራብዓይ ወራር፡ ደርግ 
ናይ ህዝባዊ ሰራዊት መኸተ ኣመና ሓያል 
ምዃኑ ብምግንዛብ፡ ወራር ቅድሚ ምብጋሱ 
ክምዝምዞ ዝኽእል ድኹም ጐድኒታት 
ኬጽንዕን ዓቢ ምቅርራብ ክገብርን ኣስታት 
ሰለስተ ወርሒ ወሰደ። ኣብ መደበራት 
ታዕሊም ካብ ዝነበሩ ሓደስቲ ሚሊሺያ 
ከምኡ’ውን ካብተን ካብ ግንባራት ወጻኢ 
ዝነበራ ኣሃዱታት ሰራዊት ብምድራብ፡ 
ዓቕሙ ኣደልደሎ። ኣቋውማ ኣሃዱታቱ 
ግን ኣይቀየረን። ግብረ-ሃይል 506-ሀ፡ 508 
ምስ ተደረብቲ ኣሃዱታተን ኣብ ግንባር 
ናቕፋ ነበራ። ግብረ-ሃይል 503፡ ምስ ሰለስተ 
ኣጋር ብርጌዳትን መካናይዝድ ብርጌድ 28 
ከኣ፡ ካብ ደብዓት ነቒሉ ከጥቅዕ ተዳለወ። 
  ኣብዚ ወራር’ዚ ደርግ፡ ብግንባራት ዓቕሚ 

ህዝባዊ ሰራዊት ዝመጥጥን ዝኸፋፍልን 
መጥቃዕቲታት እናካየደ፡ ሃንደበትነት 
ተጠቒሙ ብከባቢ መንድዓት ንሕዳቕ ወሪዱ 
ናብ ጎልጎል ኣግራዕ ብምውራድ ንጽርግያ 
ኣግራዕ ዓጽዩ፡ ብድሕሪት ብሕመድ ዲበላይ 
ተጠውዩ ንግንባር ናቕፋ ከፍርሶ፡ ንግንባር 
ሰሜናዊ ምብራቕ ሳሕል ድማ ካብ ናቕፋ 
ብምብታኽ ብድሕሪት ከጥቅዖ እዩ ወጢኑ። 
ኣብ ርእሲ’ዚ ኣብ ግንባር ናቕፋ፡ ብከባቢ 
ድፋዓት ፈርኔሎን ደንደንን ብጽዑቕ 
ደብዳባትን ማዕበላዊ መጥቃዕቲታትን ናይ 
ምጥሓስ ውጥን ነበሮ። ኣሰላልፋ ሰራዊቱ፡ 
ግብረ-ሃይል 506-ሀ ከምኡ’ውን ግብረ-ሃይል 
508 ምስ ተደረብቲ ኣሃዱታት፡ ፊተ-ፊት 
መጥቃዕቲ ፈንዮም ናቕፋ ክቈጻጸሩ፡ ሓደ 
ክፋል ግብረ-ሃይል 503 ኣግራዕ ቆሪጹ፡ 
ጽርግያ ሕመድ ዲበላ ተኸቲሉ ንናቕፋ 
ከኽብብ፡ ካልኣይ ክፋሉ ድማ ጽርግያ 
ናቕፋ-ወጀባ ተኸቲሉ፡ ምስቲ ብኣልጌን 
ዝተበገሰ ግብረ-ሃይል 505 ብምርኻብ፡ ኣብ 
ክልቲኡ ግንባራት ዓሪዱ ንዝነበረ ህዝባዊ 
ሰራዊት ኣብ ድርብ ከበባ (Double en-

circlement) ክእቱ ዝዓለመ ነበረ። 
እዚ ቀልጢፉ እንተዘይሰለጠ፡ ኣብ መንጎ 

ክልተኡ ግንባራት ናቕፋን ሰሜናዊ 
ብምራቕ ሳሕልን ዝርከብ ከባቢታት 
ሕዳቕ ኣግራዕን ኣፍጨዋይን ብቐዋምነት 
ተቘጻጺሩ፡ መስመር ዕደላ ግንባር ናቕፋ 
(ጽርግያ ኣግራዕ) በቲኹ፡ ኣብ ኣፍጨዋ 
ብነፈርቲ ተወሳኺ ሰራዊት ብምውራድ፡ 
ኣብ ውሽጢ ደጀን ሓደገኛ ኵነታት 
ምፍጣር ከም ካልኣይ ዕላማ ተታሒዙ ነበረ። 
ነዚ መደብ’ዚ ንምትግባር ርእሱ ዝኸኣለ 
ሓይሊ ስለ ዘድለዮ ኣብ መስመር ባጽዕ 
ኣብ ሓለዋ ዝነበረ ንኡስ ግብረሃይል 503-
ለ ዘድሊ ምውድዳብ ብምግባር፡ ብማርሳ 
ጕልቡብ ኣቢሉ ኣፍዓበት ከምዝኣቱ ገበረ። 
ብ8 ሓምለ ከኣ ንኩብኩብ ሓሊፉ ንፈልከት 
ገጹ ኣምርሐ። 11 ሓምለ ደብዓት ምስ 
በጽሐ ድማ’ዩ ዒላማኡ ብንጹር ዝተጋህደ።
    ብወገን ህዝባዊ ሰራዊት፡ ነዚ ስርሒት’ዚ 

ብብቕዓት ንምክልኻል፡ ኣብ ድሕሪ መስመር 
ካብ ዝነበረ ደባይ ኣሃዱታት ህዝባዊ ሰራዊት 
ዝበዝሕ ዓቕሚ (2 ቦጦሎኒ ናይ ብርጌድ 44 
ምስ ሓንቲ ሓይሊ ናይ ከቢድ ብረት) ናብ 
ቀዋሚ ግንባራት ሳሕል ከምዝመጽእ ተገይሩ 
ኣብቲ ዒላማ ጸላኢ ክኸውን ከምዝኽእል 
ዝተገመተ ቦታታት ከምዝሕዝ ተገብረ። ኣብ 
ቀዋሚ ግንባር ዝነበረ ኣቃውማን ኣሰላልፋን 
ኣሃዱታት ግና፡ ከምቲ ናይ ራብዓይ 
ወራር ነበረ። ይዅን እምበር፡ ክሳራታት 
ንምውሓድ ድፋዓት ብዝደልደለ ኣገባብ 
ተሃኒጹ፡ ንሓድሕዱ ብናይ ተዅሲ ሽፋን 
ከም ዝተሓላሎ፡ ተጠባበቕቲ ኣሃዱታት ኣብ 
ቀረባን ውሑስን ቦታ ተዓቚበን ብምጽናሕ 
ዝድረባሉ ሜላታት ተኣታትዩ ነበረ።
  ሓሙሻይ ወራር፡ ኣብ ግንባር ናቕፋ፡ 

ብ14 ሓምለ 1979፡ ብጹዑቕ ደብዳብ 
ጀመረ። ጸላኢ ንየማን ክሳብ ስዋራ ዝመጥጥ 
እናመሰለ፡ ካብ ደንደን ንየማን ብፍላይ ኣብ 
ከባቢ ድፋዕ ፈርኔሎ፡ ብርጌድ 77 ዓሪዳትሉ 
ዝነበረት ቦታ ብማዕበላት ናይ ሰብ ብርቱዕ 
መጥቃዕቲ ፈነወ። በቲ ቀንዲ መኣዝን 
መጥቃዕቱ፡ ደርግ ንግብረ-ሃይል 503-ለ ካብ 
ደብዓት ብምንቅስቓስ ሰንሰለታዊ ተረተር 
ደብረ ጥሉልን ጎቦ መእድነን ተቘጻጺሩ፡ 
ኣብ ቀወምቲ ግንባራት ዝነበረ ሓይሊ 
ከይንቀሳቐስ ከቢድ ደብዳብ እናፈጸመ 
መጥቃዕቱ ጀመረ። ግብረ-ሃይል 503-ለ፡ 
ንጐልጎል ኣግራዕ ብምውራድ ጽርግያ 
ንምቍጽጻር ዘካየዶ ሓያል መጥቃዕቲ፡ 
ካልኦት ኣሃዱታት ጸላኢ እውን ኣብ 
ቀወምቲ ግንባራት ድፋዓት ንምፍንጣስ 
ዘካየድኦ ህልኽ ዝመልኦ ምርብራብ፡ ናይ 
ህዝባዊ ሰራዊት ተሪር መኸተ ገጢሞ። እቲ 
ውግእ ክሳብ 18 ሓምለ ቀጸለ። ጸላኢ ከምቲ 
ዝወጠኖ ክሰልጦ ኣይከኣለን። ብሳልሳይ 
ግንባር ዝመጸ ሓይሊ ጸላኢ እናተዳኸመ 
ምስ ከደ፡ ህዝባዊ ሰራዊት ብ22ን 23ን 
ሓምለ ጸረ-መጥቃዕቲ ብምውሳድ፡ ንኣዛዚ 
ግብረሃይል 503 ኩለኔል ካሳ ገብረማርያም 
ብምቕታል፡ ነቲ በዚ ማእዝን’ዚ ዝወፈረ 
ሰራዊት ጸላኢ ምሉእ ብምሉእ ደምሰሶ። እቲ 
ሓድሽ ግንባር ከኣ ድሕሪ ናይ መዓልታት 
ውግእ ከም ግንባር ኣብቅዐ። 
ድሕሪ ፍሽለት 3ይ ግንባር፡ ሓምሻይ 

ወራር ከም ዘብቅዐ ርዱእ እኳ እንተነበረ፡ 
ደርግ ግን ብየማናይ ክንፊ ግንባር ናቕፋ 
ንሸነኽ ኣርሀጸትን ስዋራን እናመጠጠ 
ንኣሽቱ ናይ ዓቕሊ ጽበት ፈተነታት ቀጸለ። 
ህዝባዊ ሰራዊት ነዚ ፈተነታት’ዚ ብምምካት፡ 
ኣብ ልዕሊ ሰራዊት ደርግ ከቢድ ክሳራ ምስ 
ኣውረደ ከኣ፡ ጸላኢ ናብ መበገሲ ቦታኡ 
ክምለስ ተቐሲቡ፡ ሓምሻይ ወራር ብ26 
ሓምለ 1979 ኣብቅዐ። ኣብ ራብዓይ ወራር፡ 
ግንባር ናቕፋ ንየማን ክሳብ ፈርኔሎ ጥራይ 
ዝዝርጋሕ ዝነበረ፡ ኣብ ሓምሻይ ወራር 
ደርግ ብዘካየዶ ናይ ምምጣጥ ፈተነ፡ የማናይ 
ግንባር ናቕፋ ክሳብ ስዋራ ተዘርግሐ። 

         ይቕጽል         ይቕጽል

(7ይ ክፋል)

ሰሎሙን በርሀ

ዘይክማህ ሃገራውነትና ዋሕስ ናጽነትና
   ሃገር ወዲ ሰብ ክፈጥሮ ዝኸኣለ 

ዝዓበየ ውዳበ ኮይኑ፡ ኣብዚ ዘለናዮ ዘመን 
እቲ ዝለዓለ መግለጺ መንነት ውልቀ ሰብን 
ሕብረተሰብን እዩ። ሓቂ’ዩ ልዕሊ ሃገር 
ዝኸይድ ጥርናፈታት ንምፍጣር ይፍተን’ዩ። 
ዛጊት ግን ልዕሊ ሃገርነት ጸብለል ዝብል 
መንነት ክፈጥር ኣይከኣለን። ብኣንጻሩ እኳ 
ድኣ፡ ሓያል ሃገራዊ ጥርናፈ ኣብ ምፍጣር 
ዘይተዓወቱ ብዙሓት ሕብረተሰባት ኣለዉ። 
ኤርትራውያን፡ ካብ ካልኦት ብታሪኻዊ 
ድሕረ-ባይታ ዝመሳሰሉና ሕብረተሰባት 
ዝፈልየና፡ ብቐንዱ፡ እቲ ረዚን ዋጋ ከፊልና 
ክንሃንጾ ዝኸኣልና ዘይክማህ ሃገራውነት 
እዩ። 
  ኣብ ስትራተጂያዊ ቦታ ናይ ዓለምና 

ዝርከብ ሕብረተሰብ ኤርትራ፡ ኣብ ቅድመ 
መግዛእታዊ ታሪኹ፡ በብኸባቢኡ ብዝነበሮ 
ጥርናፈ፡ ብኹሉ ኲርናዓት ንዝመጾ ወራራት 
ብጅግንነት እናመከተ ህልወኡን ቀጻልነቱን 
ርስቱን ክዕቅብ ዝኸኣለ ህዝቢ እዩ። እዚ 
ናይ መኸተ ባህሊ’ዚ ዝተፈለየ ኲነተ-
ኣእምሮን ከባቢያዊ ጥርናፈን ኣብ ምፍጣር 
ዓቢ ኣበርክቶ ነይርዎ። ኣብ ርእሲ’ዚ ካብ 
ጥንቲ ጀሚሩ፡ ኩነተ ናብራኡ ብዘፍቅዶ 
ሓድሕዳዊ ርክብ ዝነበሮ ብትውልዲን 
መውስቦን ዝተኣሳሰረ’ዩ። ቀቅድሚ 
ምምጻእ መግዛእቲ ኢጣልያ፡ ህዝቢ’ዚ ከባቢ 
ብወራራትን ባህርያዊ ሓደጋታት ከም 
ደርቅን ወራር ኣንበጣን ንኸቢድ ጸገም ኣብ 
ዝተቓልዓሉ ግዜ ከኣ፡ ብቐሊሉ ኣብ ትሕቲ 
መግዛእቲ ኢጣልያ ክወድቕ ክኢሉ። በዚ 
ምኽንያት ኤርትራ ከም መብዛሕትአን 
ሃገራት ኣፍሪቃ፡ ብመግዛእቲ ዝቘመት 
እያ። ኣብ ዝተፈላለየ ከባቢያዊ ምሕደራ 
ዝጸንሐ ህዝቢ ኤርትራ ተጠርኒፉ ከም ሓደ 
ህዝቢን ሃገርን ክመሓደር ዝጀመረ ከኣ 
ድሕሪ 1890 እዩ። ካብዚ እዋን’ዚ ንድሓር 
ብዝሓለፎ መስርሕ ከኣ ሓደ ሃገራዊ 
መንነት ክፈጥር ክኢሉ። 
 ኢጣልያ ን50 ዓመታት ኣብ ዝገዝኣትሉ፡ 

ንረብሓታታ ክትብል ዘተኣታተወቶ 
ቁጠባዊን ማሕበራዊን ለውጥታት 
ሕብረተሰብ ኤርትራ፡ ኣብ ዕስክርናን 
ሽቕለትን ካልእ ቁጠባዊን ማሕበራዊን 
ንጥፈታት ክራኸብን ኣጸቢቑ ክፋለጥን 
ኣኽኢልዎ’ዩ። ኤርትራውያን ኣብ ዕስክርና 
ተሰሊፎም፡ ኢጣልያ መግዛእታ ንምስፋሕ 
ኣብ ከም ሊብያ፡ ሶማል፡ ኢትዮጵያ 
እተካይዶ ዝነበረት ወፍርታት ክሳተፉ 
ከለዉ፡ ኣብቲ ከቢድ ናይ ዕስክርና ህይወት፡ 
ኣብ ሓድሕዶም ዝነበረ ምትሕግጋዝን 
ምትሕልላይን፣ ኣብ ጽንኩር ውግኣት 
ተዓዊቶም ንምውጻእ ዘርእይዎ ዝነበሩ 
ጅግንነትን ሓድሕድ ናይ ምትብባዕ ብጻያዊ 
ስምዒትን ኤርትራዊ ሃገራውነት ኣብ 
ምዕኳኽ ናቱ ግደ ነይሩዎ። ኤርትራውያን 
ኣንጻር ጭቆናን ዓሌታዊ ኣገዛዝኣን ኢጣልያ 
ዝነበሮም ጽልኢን ተቓውሞን እውን ሃገራዊ 

ንቕሓት ክዓቢ ደሪኹ’ዩ። ተቓውሞ ደቀባት 
ዘስግኦ መግዛእቲ ኢጣልያ ንብዙሓት 
ኤርትራውያን ይቐትልን የጋፍዕን፡ ክሳብ 
ናብ ደሴት ናዂራ እናወሰደ ይሕይሮም 
ነይሩ እዩ። 
ነዊሕ ሰረት ዘለዎ ባህሊ ዘይተንበርካኽነት 

ኤርትራውያን ግና በዚ ኣይተጻዕደን። 
መኸተ ኣንጻር ኢጣልያዊ መግዛእቲ ከኣ 
ሃገራውነት ካብ ዘዕዘዙ ረቛሒታት ሓደ 
እዩ። መግዛእቲ ኢጣልያ ዋላ’ኳ ኮነ ኢሉ 
ንኤርትራውያን ዝወሃብ ትምህርቲ ካብ 4ይ 
ክፍሊ ከይሓልፍ ሓጺርዎ እንተነበረ፡ እቶም 
መባእታ ትምህርቲ ቀሲሞም፡ ኣብ ዝተፈላለዩ 
ኣብያተ ጽሕፈታት ዝሰርሑ ዝነበሩ ናይቲ 
እዋን’ቲ ምሁራት ኤርትራውያን ኣንጻር 
መግዛእቲ ጽልኣት ከምዘሕድሩ ገይሩዎም 
እዩ፡፡ እዚ ኩሉ ተደማሚሩ ከኣ ኣብ ሃገር 
ዝዓስል ንቕሓት ክፈጥር ክኢሉ።
   ኢጣልያ ኣብ ካልኣይ ኲናት ዓለም 

ድሕሪ ምስዓራ፡ ኤርትራ ኣብ ትሕቲ 
ወተሃደራዊ ምምሕዳር ብሪጣንያ እያ 
ኣትያ። እንግሊዝ እቲ ኲናት እናተኻየደ 
እንከሎ ንኤርትራውያን ናጽነት ክወሃቦም 
ምዃኑ ተስፋ ብምስናቕ፡ ከምዝተሓባበሩዎ 
ገይሩ እዩ። በዚ፡ ተስፋ ዝረኸቡ ኤርትራውያን 
ድማ፡ ማሕበር ፍቕሪ ሃገር ብምምስራት፡ 
ንናጽነት ዝዓለመ ናይ ፈለማ ፖለቲካዊ 
ምንቅስቓስ ኣበገሱ። ምምሕዳር እንግሊዝ 
ግን ናቱ መደብ ነበሮ። ንኤርትራ ናብታ 
ግዝኣቱ ዝነበረት ሱዳንን ናብ ኢትዮጵያን 
መቒሉ፡ ከም ሃገር ካብ ካርታ ዓለም ክሓካ’ዩ 
ሓሲቡ። ኣብ ከምዚ ዓይነት ንሓድሕዱ 
ዘይቃዶ ዕላማታት ዝነበሮ ኩነት፡ ፓለቲካ 
ኤርትራ ዝተፈላለየ ኣእዳው ከኣትዎ 
ጀመረ። ኢትዮጵያ ብደገፍ ሕቡራት 
መንግስታት ኣመሪካ፡ ኤርትራ እጀታይ 
እያ ዝብል ሕቶ ከተቕርብ ከላ፡ ዝበዝሑ 
ኤርትራውያን ድማ በተን ዝውክላኦም 
ማሕበራት ኣቢሎም ናጽነት ጠለቡ። ገለ 
ውሑዳት ውልቀሰባት ግና ብኢትዮጵያ 
እናተመወሉ ናይ ሕብረት ሓሳባት የሳስዩ 
ነበሩ። ኣብ መወዳእታ፡ ንስለ ስትራተጂያዊ 

ረብሓ ኣመሪካ ተባሂሉ ኤርትራ ምስ 
ኢትዮጵያ ብፈደረሽን ክትቁርን ተወሲኑ። 
ድሌት ኤርትራውያን ንምፍላጥ 

ዝተኻየደ ናይቲ ግዜ’ቲ መጽናዕትታት 
ከምዘረጋግጾ፡ ድሌት ዝበዝሐ ህዝቢ 
ኤርትራ ናጽነት እዩ ነይሩ። ኣብቲ ግዜ’ቲ 
ጸሓፊ ክፍሊ ጉዳያት ወጻኢ ኣመሪካ 
ዝነበረ ጆን ፎስተር ዳላስ፡ “ብዓይኒ 
ፍትሒ ርእይቶ ህዝቢ ኤርትራ ኣብ 
ግምት ክኣቱ ዝግባእ እኳ እንተነበረ፡ 
ንስትራተጂያዊ ረብሓ ኣመሪካን ዓለማዊ 
ጸጥታን፡ ኤርትራ ምስታ መሓዛና ዝኾነት 
ኢትዮጵያ ብፈደረሽን ክትቁረን ግድን 
ገይሩዎ ኣሎ” ክብል ነቲ ሓቂ ገሊጹዎ 
እዩ። በዚ ኣተዓራቒ ዝመስል ናይ ፈደረሽን 
ብይን ድማ ድሌት ህዝቢ ኤርትራ 
ንናጽነት ተዀልፈ። ፈደረሽን ምርጫ 
ኤርትራውያን ኣይነበረን። ኢትዮጵያ 
እውን ንፈደረሽን ከም ኣፍደገ ንምሉእ 
ጎበጣ ትርእዮ ነበረት። 
   ኤርትራውያን ፈደረሽን ምስ ቆመ፡ 

ንውሳነ ሕቡራት ሃገራት ተቐቢሎም፡ 
ብቅንዕና ክዋስኡን ፈደራላዊ ድንጋገ 
ዘፍቀደሎም መሰላት ክጥቀሙን ፈቲኖም 
ነበሩ። እንተኾነ ዕላማ ኢትዮጵያ ቀስ 
ብቐስ ፈደረሽን ምፍራስ ስለዝነበረ 
ዘይምርድዳእ ክኽሰት ግዜ ኣይወሰደን። 
ኢትዮጵያ ብመንገዲ እንደራሴኣ ኢድ 
እናኣእተወት ፈደረሽን ዝፈርሰሉ ኩነታት 
ተጣጥሕ ነበረት። ኤርትራውያን ድማ 
ነዚ ጥሕሰት’ዚ ብሰላማዊን ሕጋዊን 
ኣገባብ ክቃወምዎ ፈቲኖም፣  ግን 
ሰማዒ ኣይረኸቡን። ተሞኩሮ እዋን 
ፈደረሽን ከኣ፡ ኤርትራውያን ብዝተፈለየ 
ኣገባብ ተወዲቦም ቃልሶም ከካይዱ 
ምሂርዎም። ምንቅስቓስ ሓርነት ኤርትራ 
(ሓረካ) ብምምስራት ከኣ፡ ብምስጢር 
ተወዲቦም ናይ ናጽነት ቃልሲ ኣበገሱ። 
ኣብ ውዳበታት ሓራካ ትሕተ ሃገራዊ 
ስምዒታት ኮነ ኣቃውማታት ኣይነበረን። 
እዚ ድማ ቅድመኡ ዝተሓልፈ ተሞኩሮ 
ዝፈጠሮ ንቕሓት እዩ። ሓራካ ብፍላይ ኣብ 

ከተማታት ኣብ ተማሃሮን ሰራሕተኛታትን 
ዓቢ ጽልዋ ክተሕድርን ሃገራውነት 
ክትኩስኩስን ክኢላ እያ። የግዳስ ሃንቀውታ 
ህዝቢ ኤርትራ ንናጽነት ከረጋግጽ ዝኽእል 
ዝተማልአን ብቑዕን ስትራተጂ ኣይነበራን። 
ኣብዚ መድረኽ’ዚ ድማ፡ ናጽነት ኤርትራ 
ብሓይሊ ብረት ጥራይ ከም ዝረጋግጽ 
ዝኣምን ውድብ ተ.ሓ.ኤ ተፈጢሩ። 
ከም ኣካል ናይዚ ተበግሶ’ዚ ጅግና ስውእ 

ሓምድ እድሪስ ዓዋተ፡ ኣብ መስከረም 1961 
ኣብ ጎቦ ኣዳል ምጅማር ሰውራ ኣበሲሩ። 
ክቱር ሃንቀውታ ናጽነት ዝነበሮ ህዝቢ ከኣ፡ 
ብምሉእ ልቡ ንሰውራ ክድግፍ ጀሚሩ። 
መንእሰያት ናብ ሰውራ ወሓዙ። ይኹን 
እምበር፡ መሪሕነት ተ.ሓ.ኤ. ካብቲ ኣብ 
ኣርባዓታት ዝነበረ ፈላላዪ ፓለቲካ ዝረሓቐ 
ኣይነበረን። ኣብ ተ.ሓ.ኤ. ዝነበረ ናይ 
ምምቕቓል ኩነታት ከኣ ነቲ ቃልሲ ከሰጉሞ 
ኣይከኣለን ጥራይ ዘይኮነ፡ ንምዕባለ ሃገራዊ 
መንነት ብኣሉታ ጸልዩዎ’ዩ። በዚ ድማ፡ ኣብ 
ውሽጢ ተሓኤ ናይ ምእራም ምንቅስቓስ 
ተላዕለ። ኣብ ውሽጢ ተ.ሓ.ኤ ዝተኻየደ 
ቃልሲ ግን ውጽኢት ኣይሃበን። ካብ ተሓኤ 
ተፈሊኻ ናይ ምቅላስ ሓሳብ ኣበገሰ። 
እቶም ናጽነት ኤርትራ ብሃገራዊ ሓድነት 
ጥራይ ክረጋገጽ ከምዝኽእል ኣሚኖም 
ቃልሲ ንምቕጻል ካብ ተሓኤ ዝተፈልዩ 
ሰለስተ ወገናት፡ ኣቐዲሙ ብዝተፈጥረ ናይ 
ዘይምትእምማን መንፈስ ኣብ ሓደ ሓሳብ 
ንምምጻእ ግዜ ወሲድሎም እዩ። ድሓር 
ግን ሰሚሮም ንህዝባዊ ሓይልታት ሓርነት 
ኤርትራ መስረቱ። 
   ህዝባዊ ሓይልታት ድሓር ህዝባዊ 

ግንባር ንመላእ ህዝቢ ኤርትራ ብማዕርነት 
ኣብ ሃገራዊ ቃልሲ ዘሳትፍ ንጹር ዕላማን 
ስትራተጂን ፕሮግራምን ሓንጺጹ’ዩ 
ተበጊሱ። በዚ መሰረት፡ ኣብ ህዝቢ ጽዑቕ 
ናይ ምንቃሕ ምውዳብን ምዕጣቕን 
ፖለቲካዊ ስርሓት ኣካይዱ። መግዛእታዊ 
ሰራዊት ካብ መሬት ኤርትራ ንምጽራግ 
ዝዕላማኡ ህዝባዊ ኲናት መሪሑ። መላእ 
ህዝቢ ብዘይ ኣፈላላይ ወገን፡ ሃይማኖት፡ 
ጾታ፡ ማሕበራዊ ቦታ ብማዕርነት ኣብ ሃገራዊ 
ቃልሲ ከምዝሳተፉ ብምግባር ሃገራዊ መንነት 
ኣሐይሉን ኣድሚቑን። ናይ ነፍሲ ወከፍ 
ዜጋ ፖለቲካውን ማሕበራውን መሰላት 
ክሕሎ ተቓሊሱ። ሃገራዊ ንቕሓትን 
ሓድነትን ንትሕተ ሃገራዊ ኣተሓሳስባ 
ጸብለል ዝብለሉ ባይታ ፈጢሩ። በዚ ድማ 
ልዑል ህዝባዊ ደገፍ ተጓናጺፉ። ሓፋሽ 
ህዝቢ፡ ኣብ ሰራዊት ይኹን ኣብ ማሕበራት 
መንእሰያት፡ ተማሃሮ፡ ሸቃሎ፡ ሓረስቶትን 
ደቀንስትዮን ተወዲቡ ንሰውራኡ ብኹሉ 
መዳይ ከድልድሎ ዕድል ተፈጥረሉ። ጎድኒ 
ጎድኒ ወተሃደራዊ ቃልሲ ህዝባዊ ግንባር 
ንሓፋሽ በብቀጻላኡ ብምውዳብን ሰፊሕ 
ፖለቲካዊ ስራሕ ብምክያድን ሱር በተኽ 
ማሕበራዊ ቁጠባዊን ባህላውን ለውጢታት 
ከረጋግጽ ክኢሉ። 

መስፍናዊ ኣተሓሳስባ ዝሰገረ ምዕቡል 
ኣተሓሳስባ ፈጢሩ። ኣብ ጉዳይ ምርግጋጽ 
ማዕርነት ደቀንስትዮ፡ ኣረኣእያ ሕብረተሰብ 
ብምልዋጥ ዓቢ ገስጋስ ኣመዝጊቡ። 
ኤርትራዊት ጓለንስተይቲ በቲ ዝተፈጥረላ 
ባይታ ኣብ መድረኽ ሰውራ 30% 
ናይቲ ዝነበረ ተጋዳላይ ብምሽፋን 
ብግብሪ ማዕርነታ ከተረጋግጽ ክኢላ። ኣብ 
ማሕበራዊ ኣገልግሎት ብፍላይ ድማ ኣብ 
ትምህርቲን ጥዕናን ዝመጸ ለውጢ ንሓፋሽ 
ካብ ድንቁርናን ድሕረትን ከም ዝናገፍ 
ገይርዎ። እዚን ንዕኡ ዝመስልን ዝተፈላለየ 
ማሕበራዊ ለውጢታት ሰውራ ኣብ 
ምብርታዕን ምዕዋትን ወሳኒ ተራ ተጻዊቱ፡ 
ድሕሪ ሓያል ቃልስን መስዋእትን ህዝቢ 
ኤርትራ ብገዛእ ቅልጽሙ እታ ንነዊሕ 
ሃንቀው ዝበላ ናጽነቱ ክጭብጥ ክኢሉ። 
ህዝባዊ ረፈረንደም ብምክያድ ድማ፡ 
ብ99.8% ድምጺ እወ ንናጽነት ሃንቀውታ 
መላእ ህዝቢ ጋህዲ ኮይኑ። እዚ ሓደ 
ዘመን ዝወሰደ፡ ኩሎም ወለዶታት ኣብ 
መመድረኾም ረዚን መስዋእቲ ዝኸፈልሉ 
ሃገርነት ኤርትራ፡ ሎሚ ኣብ ልቢ ነፍሲ 
ወከፍ ኤርትራዊ ብዕምቈት ዝሰረተ እዩ። 
እዚ ድማ እዩ ሃገርነት ኤርትራ ብተዛማዲ 
ጸብለል ከምዝብል ዝገብሮ። 
 ድሕሪ ናጽነት በቶም ኣብ ሰውራ 

ዝተዀስዀሱ መትከላትን ክብርታትን 
ብዙሕ ዓወታት ክንጎናጸፍ ክኢልና 
ኢና። ኣብ ሃገራዊ ቻርተርና ብንጹር 
ስፍሩ ዘሎ መትከል ርእስኻ ምኽኣል 
መሰረት ብምግባር፡ ኣብ ኩሉ ከባቢታት 
ብዕላማ ማሕበራዊ ፍትሒ ዝኑቕ 
ምዕባለ ንምምጻእ ዝተኻየደ ወፍሪ፡ ሎሚ 
ውጽኢቱ ኣብ ኩሉ ከባቢታት ባዕሉ 
ኣፍ ኣውጺኡ ዝዛረብ እዩ። ሃገር ንኹሉ 
ሕብረተሰብ ማዕረ ከም እትብጽሖ ብቓላት 
ዘይኮነ ብግብሪ ዘርኣየ ስራሕ። 
   ድሕሪ ናጽነት ዝተኣወጀን ኣብ ግብሪ 

ዝወዓለን ኣዋጅ ሃገራዊ ኣገልግሎት፡ ነቲ 
ኣብ ሰውራ ዝተፈጥረ ሃገራውነት ናብ 
ሓድሽ ወለዶ ብምስግጋር ሃገርነት ኣብ 
ምድልዳል ዝለዓለ ግደ ዝጻወት ዘሎ እዩ። 
ከምኡ ብምዃኑ ድማ እዮም ጸላእትና 
ሳዋ ክትጥቀስ ከላ ርእሶም ዘሕምሞም። 
ኣርሒቑ ዝጥምት መሪሕነት ዝቐየሶ፡ ኣብ 
ሳዋ ተወራሪሱ ዝቕጽል ዘሎ ኣብ ሓደ 
ሃገራዊ ኣተሓሳስባ ናይ ምዕኳኽ ባህሊ 
ዘይትድፈር ሓያል ሃገር ፈጢሩ እዩ። ነዚ 
ኣብ ምዕያይ ለይትን ቀትርን ከይተሓለለ 
ዝሰርሕ ዘሎ ጅግና ሓይልታት ምክልኻል 
ድማ ክብርን ምስጋናን ይግብኦ። 
 ኤርትራዊ ሃገራውነት እምበኣር ብደምን 

መስዋእትን ዜጋታት ኣብ ነዊሕን መሪርን 
ናይ ቃልሲ ዘመን ዝተሃንጸ ታሪኻዊ 
ክውንነት እዩ። ብቕዓቱ ድማ ከም ወርቂ 
ብሓዊ ተፈቲኑ እዩ። እዚ ማለት ግን ጉዕዞ 
ህንጸት ሃገር ተወዲኡ እዩ ማለት ኣይኮነን። 
ሃገራውነት ኣብ ነዊሕ መስርሕ ዝህነጽ 
ኮይኑ፣ መሳርሕን መወዳደብን ሓይሊ 
ምዃኑ ኣሚንና ክነሐይሎን ክንደፍኣሉን 
ይግባእ። ኤርትራ ሎሚ ትማሊ ጽባሕ 
ኣብ ልዕሊኣ ካብ ዝመጽእ ሓደጋታት 
ክትድሕን ናይ ሰራዊት ሓይሊ ጥራይ 
ዘይኮነ ናይ ህዝባ ፍቕርን ሃገራዊ ስኒትን 
ወሳኒ እዩ። 
ሓደ ህዝቢ ንዘለዎ ብዙሕነት ፈሊጡን 

ኣኽቢሩን ብፍቕርን ምትሕግጋዝን 
ክነብር ከም ዝኽእል ህዝቢ ኤርትራ 
ንጎረባብቲ ሃገራት ኣብነት’ዩ። እዚ ኣብ 
ማዕርነት ዝተመስረተ ስምረት፡ ብባህሪ 
ዝተዓደለ ዘይኮነ ኣብ ነዊሕ ግዜ ዝተሃንጸን 
ብሓያል ቃልሲ ዝተረጋገጸን’ዩ። ኣብ 
ኤርትራ ተሃኒጹ ዘሎ ዘይክማህ ሃገራውነት 
ሕጂ’ውን ቀንዲ መለለይ ሕብረተሰብ 
ኤርትራ ኮይኑ፡ ንዘንቲ እለት ዋሕስ 
ነጻነትና ኮይኑ ክቕጽል እዩ።

ዘርኢት ወልደየሱስ

  ፍኖትፍኖት  ፍኖትፍኖት
ዳህላክ ነጋሲዳህላክ ነጋሲ

ሓጐስ - ምንጪ ላዛ ህይወትህይወት፡ ማንታ ገጻት ዝሓዘ ምዕራፋት 
ትውንን። ሕማቕ ጽቡቕ፡ ጸበባ 
ራህዋ፡ ርኽበት ስእነት፡ ወዘተ ክጥቀስ 
ይከኣል። እዞም ገጻት እዚኣቶም፡ 
ምንባር ክሳብ ዘየቋረጽካ ዘጋጥሙኻ 
እዮም። ብሓፈሻ፡ ጒዕዞ ህይወት ደቂ-
ሰብ ብምርጫታትና ዝተቐየሰ እዩ። 
ምናልባት ሓደ ሰብ ናብ’ዛ ዓለም 
ክመጽእ እንከሎ፡ ወለዱ፡ ሃይማኖቱ፡ 
ሕብረተ-ሰቡን ካልእን ክመርጽ 
ምርጫ ዘይወሃቦ ይኸውን። እንተዀነ፡ 
ከም ሰብ ክሓስብን ከመዛዝንን ምስ 
ጀመረ፡ መምርሒ ፍቓድ ህይወቱ 
ኣብ ኢዱ ጨቢጡ፡ ኮምፓስ ህይወቱ 
ናብ ዝማእመኦ ኣንፈት ከቕንዖ 
ስልጣን ኣለዎ። ነቲ ዝተዋህቦ ስልጣን 
ተጠቒሙ ድማ፡ ብንጹር ዕላማን 
ራእይን ዝተመርሐ ሰላምን ሓጐስን 
ዝመልኣ ህይወት ክመርሕ፡ ወይ’ውን 
ኣንጻር’ዚ ክጐዓዝ እቲ ወሳኒ ኣካል 
ባዕሉ’ዩ።
ምንባር፡ ኣብ ህይወት ክትበጽሖ ናብ 
እትደሊ ደረጃ ንምብጻሕ እትገብሮ 
ቃልሲ’ዩ። ውጽኢት ናይ’ቲ ጥምጥም 
ወይ ቃልሲ ድማ፡ ሕጉስን ዕጉብን 
ንምዃን ዝዓለመ እዩ። ኣብ ጒዕዞ 
ምንባር፡ ሕጕስ ክኸውን ዘይደሊ ሰብ 
የለን። ምኽንያቱ፡ ምንባር ሓንሳብ 
ዘይድገም ስለዝዀነ። ሓጐስ፡ ስነ-
ኣእምሮኣውን ስምዒታውን ሰላም 
ምውናን ማለት’ዩ። ከም ውጽኢቱ፡ 
ኣብ ህይወትካ እወታዊ ርድኢት 
ክህልወካ ይሕግዘካ። 
ካብ ግዳም ዝመጽእ ወይ ዝምንጩ 
ሓጐስ የለን። እቲ ሓቀኛ ሓጐስ ካብ 
ውሽጥኻ’ዩ ዝፍልፍል። ውሽጣዊ 
ሰላም፡ ካብ ግዳም ማለት ካብ 
ሰባትን ነገራትን ክትረኽቦ ምሕሳብ፡ 
ንዘይትረኽቦ ወትሩ ሃሰው ምባል’ዩ 
ፋይዳኡ። ሓጐስ፡ ንእትውንኖ 
ኣተሓሳስባ፡ ባህሪ፡ ልምዲ፡ ሓያልን 
ድኹምን ጐድንታትካ ከም ዘለዎ 
ተቐቢልካ፡ ናብ ረብሓኻ ቀይርካ 
ህይወትካ ሩፍታ እትረኽበሉ መንገዲ 
ብምንዳይ’ዩ ዝርከብ። ንውሽጣዊ 
ሰላምካ ክምንዝዓካ ዝኽእል ዝዀነ 
ፍጡር የለን። ኣብ ቀረባኻ ምስ ዘለዉ 
ሰባት ጥቡቕ ዝምድና ክህልወካ 
ይኽእል’ዩ። እንተዀነ፡ ንምርጫታትካ 
ክውስኑልካ ቦታ ኣይትሃቦም።
ተመራመርቲ ስነ-ልቦና፡ ሓጐስ 
ሓደ ካብ ቀንዲ መቐረት ህይወት 
ምዃኑ’ዮም ዝገልጹ። ብእኡ መንጽር፡ 
ኣገዳስነቱ መስፈሪ ኣልቦ ይኸውን። 
ንውሽጣዊ ሓጎስካ ጎሲኻ ምንባር 
ዝከኣል ኣይኰነን። ብተፈጥሮ 
ዝተዋህበካ ትዕድልቲ ስለዝዀነ፡ 
ክትጐስዮ ኣይግባእን። ነዚ ተረዲእካ 
ቀጻሊ ንኽትውንኖ ትቃለስ እንተሊኻ፡ 
ውጽኢት እዚ ስነ-ሓሳብ’ዚ ንህይወት 
ዝያዳ ትርጕምን መቐረትን ዘለዋ 
ክትከውን የኽእል። ብተወሳኺ፡ 
ሕጕስ እንተዄንካ፡ ለዋህ፡ ወናኒ 
ኣካላዊ ጥዕናን ስምዒታዊ ሩፍታን 
ትኸውን። ከምኡ’ውን፡ ኣብ 
ዕለታዊ ምንቅስቓሳትካ ተበላሓታይ፡ 
መስተውዓሊ፡ ጻዕረኛን ፍሱህን 
ክትከውን ይሕግዘካ። ብሓፈሻ፡ እዞም 

ዝተገልጹ ባህርያት፡ ናብ መንገዲ ዓወት 
ክትጽንበር ዕድል ዝኸፍቱ እዮም።
ገለ ሰባት፡ ካብ ሰድራቤቶም፡ 
ኣዕሩኽቶምን መሳርሕቶምን ተነጺሎም፡ 
ኣብ ዝፈጠርዋ ናይ ብሕቲ ዓለሞም 
ክነብሩ ይረኣዩ እዮም። ከም ሳዕቤኑ 
ድማ፡ ካብ ብዙሕ ላዛታት ህይወት 
ከም ዝሕረሙ ይገብሮም። ምስ ሰባት 
እትምስርቶ ዝምድና፡ ጸቡቕ ናይ 
ምብህሃልን ምቅብባልን ድልድል ኣብ 
መንጎኻ ንኽትምስርት’ዩ ዝሕግዝ። 
ምስ’ቶም ኣብ ከባቢኻ ዘለዉ ሰባት 
ጽቡቕ ዝምድና ፈጢርካ ተኻፋሊ 
ሓጐሶም ክትከውን የኽእለካ ማለት’ዩ። 
ሓጐስ ብዝተፈላለየ መንገዲ ኣብ መንጎ 
ሰባት ክሰጋገር ይኽእል። ንኣብነት፡ 
ኣብ ገለ እዋን ናይ ገዛእ ርእስኻ ደስታ 
ጨቢጥካ፡ ንኻልኦት ሰባት’ውን ሓጐስ 
ኣብ ገጾም ክትፈጥረሎም የኽእለካ። 
ብኣንጻር’ዚ ድማ፡ ሓጐስ ኣብ ውልቀ-
ሰባት ይዅን እኩብ ህዝቢ ምስ ዘይህሉ፡ 
ገዚፍ ዕንወት ከስዕብ ይኽእል።
ሓጐስ ብንዋት ኣይትመንን’ዩ። ሓጐስ 
ብነገራት ዝዕየር እንተዝኸውን፡ እቶም 
ክትግምቶ ዘጸግም ርእሰ-ማል ዝውንኑ 
ሰብ-ጸጋ ዓለምና፡ ኣዝዮም ሕጉሳት 
ሰባት ምዀኑ ነይሮም። ኣብ ባይታ 
ግን እቲ ሓቂ ብኣንጻር’ዚ ዝተጠቕሰ 
እዩ። እቶም ብስእነት ውሽጣዊ ሰላም 
ዝተጠቕዑ፡ ብጽምዋ ዝተበልዑን 
ብስእነት ጥዕና ዝሳቐዩን ሰባት፡ ምሉእ 
ብምሉእ’ኳ እንተዘይተባህለ፡ ንሳ’ቶም 
እቶም ወነንቲ ግዙፍ ሃብቲ ኰይኖም 
ከም ዝርከቡ’ዮም መጽናዕትታት 
ዝገልጹ። 
ኣብ ሃገራት ምዕራብ ዝርአ ተደጋጋሚ 
ፍጻመታት ርእሰ ቅትለት ህያው 
ምስክር ናይ’ዚ’ዩ። ኣብ ድኽነት 
ምንባር ሓጐስ ይፈጥረልካ ማለት 
ኣይኰነን። እንተዀነ፡ ሓጐስ በቲ ዘለካ 

ዓጊብካን ተማቒልካን ምስ ከባቢኻ 
ብሰላምን ህድኣትን ምንባር’ዩ። ስለዚ፡ 
ምንጪ ሓጐስ ስድራ-ቤት፡ መሓዙት፡ 
ስራሕ፡ ጥዕና፡ ተፈጥሮኣዊ ጽባቐ፡ 
ውልቃዊ ክብረት፡ ወዘተ. ክኸውን 
ይኽእል። እንተዘይኰይኑ፡ ንሓጎስ 
ንምድላይ ኣብ ንዋት ክትምርኰስ 
ኣይግባእን። እምበኣርከስ፡ እዞም ኣብ 
ታሕቲ ተጠቒሶም ዘለዉ ነጥብታት፡ 
ሕጕስ ንምዃን ዝሕግዙ’ዮም፦

1. ብእትረኽቦ ውጽኢት ምዕጋብ፡1. ብእትረኽቦ ውጽኢት ምዕጋብ፡
-- ኣብ ምንባር፡ ዝመደብካዮ ኵሉ 
ይሰልጠካ ማለት ኣይኰነን። ኣብ 
ገለ እዋን፡ እቲ ኣዚኻ ዝደኸምካሉን 
ዝጸዓርካሉን ጉዳይ፡ ዘይከም’ቲ 
ዝሓስብካዮ ወይ ካብ ትጽቢትካ ወጻኢ 
ክኸውን ይኽእል። ፍረ ጻማኻ ባዶ 
ምስ ዝኸውን፡ እቲ ዝሓሸ ኣማራጺ 
ነቲ ዝረኸብካዮ ውጽኢት ምቕባል’ዩ። 
ንኣብነት፡ ክልተ ሰብ ሓዳር ውላድ 
ደልዮም ብዙሕ ጻዕርታት እናገበሩ 
ከለዉ፡ ዘይከም ትምኒቶም ውላድ 
ክረኽቡ ኣይከኣሉን ንበል። ኣብ 
ከም’ዚ ኲነት፡ ነቲ ጉዳይ ንግዜ 
ገዲፍካን ተስፋኻ ኣበሪኽካን፡ ደጋጊምካ 
ክትጽዕር ይግባእ። ምኽንያቱ፡ ህይወት 
ብሓደስቲ ፍጻመታት ዝተመልአት 
ክሳብ ዝዀነት፡ ብዘይጨበጥካዮ 
ወይ ዘይሰለጠካ ጉዳይ ወትሩ ጅሆ 
ተታሒዝካ ክትሳቐ የብልካን።

2. ውልቃዊ ዓወትን ባህታን ምልላይ፡2. ውልቃዊ ዓወትን ባህታን ምልላይ፡
- - ንኹሉ ሰብ ከተሐጕስ ኢልካ 
ንውሽጣዊ ሓጐስካ ከተህድም 
ትኽእል ኢኻ። ሓደ ሰብ ኣብ ሓደ 
እዋን ክልተ ክኸውን ኣይክእልን’ዩ። 
ስለዚ፡ ንውሽጣዊ ድሌትካ ተማእዚዝካ፡ 
ነቲ ክትኰኖ እትኽእል ክትኮኖ ፈትን። 
ቀዳምነታትካ ጐሲኻ ጠለባት ካልኦት 
ከተማልእ ምጽዓር፡ ጸቕጢ ፈጢሩ ካብ 

ብዙሕ መቐረት ህይወት ከታርፈካን፡ 
ንዓወት ብማዕዶ ክትጥምታ ክቕስበካን 
ይኽእል።
3. ብዝፈጸምካዮ ስራሕ ምሕባን፡3. ብዝፈጸምካዮ ስራሕ ምሕባን፡
- - ብውሽጣዊ ድሌትካ ተደሪኽካ 
እትፍጽሞ ነገር ከሐጒሰካ ኣለዎ። እቲ 
ምንታይ፡ ግብረ-መልሱ ብዘየገድስ 
ውጽኢት ጻዕሪኻ ስለዝዀነ። ሽሕ 
ግዜ ዝሰራሕካዮ ስራሕ ዕዉት 
እንተዘይኰይኑ፡ ተስፋ ከይቆረጽካ 
ቀጽሎ። ጀርመናውያን ክምስሉ፡ “ካብ 
ዋላ ሓደ፡ ዋላ ሓደ የለን’’ ይብሉ። ስለዚ፡ 
ገለ ነገር ክትዓምም ይሓይሽ ካብ ዋላ 
ሓንቲ ዘይምትግባር። ምናልባት፡ እቲ 
ዘበገስካዮ ውጥን ክፈሽል ይኽእል’ዩ። 
እንተዀነ፡ ከይተሓለልካ ምፍታን፡ ናብ 
እትደልዮ ደረጃ ክወስደካ ዝኽእል 
መሳልል ምዃኑ ኣይትዘንግዕ። 
ብዝፈጸምካዮ ክትኮርዕ’ምበር ክትጠዓስ 
ኣይግባእን።

4. ንጸገማትካ ኣቃሊልካ ምጥማት፡- 4. ንጸገማትካ ኣቃሊልካ ምጥማት፡- 
ኣብ ጒዕዞ ምንባር፡ ሽግር መናብርቲ 
ደቂ-ሰብ’ዩ። ምናልባት ክብደት’ቲ 
ዘጋጠመካ ሽግር ክፈላለ ይኽእል 
ይኸውን። እንተዀነ፡ ኣብ ዓለም 
ብዘይሽግር ዝሓለፈ ሰብ
ክህሉ ኣይክእልን እዩ። ስለዚ፡ ውልቃዊ 
ሽግር ሓላፋይ ምዃኑ ኣሚንካ፡ 
መፍትሒ ንምንዳይ ተዋፈር። ሽግርካ 
ወይ ጸገምካ ምስ ናይ’ቶም ኣብ 
ከባቢኻ ዘለዉ ሰባት ኣወዳድሮ’ሞ፡ 
ሽዑ ጸገምካ ኣዝዩ ቀሊል ምዃኑ 
ከተስተብህል ክትጅምር ኢኻ። ከምዚ 
ዓይነት ነብሰ-ዘተ ምስ ተካይድ፡ ዝያዳ 
ብርቱዕ፡ ሓያልን ርእሰ ተኣማንነት 
ዘለዎን ትኸውን’ሞ፡ ኣብ መጻኢ 
ንዘጋጥሙኻ መስገደላት ብዓወት 
ንኽትሰግሮም ኣይትሽገርን።

5. ኣብ ህ5. ኣብ ህሉው ኩነታትካ ምትኳር፡ሉው ኩነታትካ ምትኳር፡
- - ብዙሕ ጸገማት ኣብ ህይወትካ 
ዘሕለፍካ ክትከውን ትኽእል 
ኢኻ። የግዳስ፡ ንሕሉፍ ብድሆታት 
ምጥማት መፍትሒ ዘይምዃኑ 
ተረዳእ። ምስጢር ዓወት፡ ንሕሉፍ 
ረሲዕካን ከም መምሃሪ ተጠቒምካን፡ 
ኣብ ሓድሽ ምዕራፍ ምህላውካ 
ፈሊጥካ ንቕድሚት ምግስጋስ 
እዩ። ንኹሉ ተጻዊርካ ዝሓለፍካ 
ሓያል ሰብ ምዃንካ’ውን እመን። 
ስለዚ፡ ንሕሉፍካ እናዘከርካ፡ ንመጻኢ 
ኣበርቲዕካ ክትሰርሕ ጽዓር። ኣብ 
ሕሉፍ ኣይትንበር።

6. ናይ ዕረፍቲ ግዜ ምምዳብ፡-6. ናይ ዕረፍቲ ግዜ ምምዳብ፡- 
ንኹሉ መደባትካ ግዜ ፍለየሉ። ነቲ 
ዝመደብካዮ ንኸተተግብር፡ ንነብስኻ 
ኣብቲ መዋቕር ከይትርስዓ ተጠንቀቕ። 
ኣብ ቀጻልነት ህይወት ደቂ-ሰብ፡ ጥዕና 
ሓደ ካብ መሰረታዊ ዓንድታት እዩ። 
ንጥዕናኻ ኣወንዚፍካ ክትሰርሕ፡ 
ክትሓስብ፡ ክትጽዕር፡ ክትዕወት ወዘተ. 
ምሕላን ነዊሕ ዘሰጕመካ ኣይኰነን። 
ስለዚ፡ ምሉእ ጥዕናዊ ብቕዓት 
ንኽህልወካ፡ ግቡእ ዕለታዊ ኣመጋግባን 
ፍዅስ ዝበለ ኣካላዊ ምንቅስቓስን 
ከተዘውትር ኣለካ።

7. ኢድካ ዘይምሃብ፡- 7. ኢድካ ዘይምሃብ፡- ትግዕስቲ፡ 
ተስፋን ዓቕልን ዘይብሎም ሰባት፡ ኩሉ 
ግዜ ንሽግር ዝተቓልዑ ምዃኖም 
ኣይትረስዕ። ህይወት ብብዙሕ 
ፈተነታት ዝተኸበት እያ። ለማጽ 
ጥራይ ዘይኮነት፡ ሓርጎጽጎጽ’ውን 
ዝመልኣ እያ። ከምቲ ንዅሉ ነገር 
መፈጸምታ ዘለዎ፡ ንሽግራትካ’ውን 
መኸተምታ ከም ዘለዎም ተገንዚብካ 
ተቓለስ። ኣብ መወዳእታ፡ ፍረ ጻዕርኻ 
ከም እትሓፍስ እመን። ኣብ ዓለም፡ 
እቶም ብርቂ ነገር ዝመሃዙ ወይ 
ዝረኸቡ ሰባት፡ እቶም ብዘጋጠሞም 
ጸገም ወይ ውድቀት ከይተዳህሉ፡ 
ምርምራቶም ዝቐጸሉ ምዃኖም 
ተረዳእ። ንኣብነት፡ እቲ ንዓለም 
ብዙሕ ምህዞታትን ርኽበታትን 
ኣበርኪቱ ዝሓለፈ ኣመሪካዊ ቶማስ 
ኤድሰን፡ ነታ ሎሚ ብዘይብኣኣ 
ክንሰርሕ እንጽገም ወይ ዘይንኽእል 
ኣምፑል መብራህቲ ክምህዛ ዝኽኣለ፡ 
ድሕሪ ንሓደ ሽሕ ግዜ ዝኣክል 
ዘካየዶ ተደጋጋሚ ፈተነታት’ዩ።
ብሓፈሻ፡ ኣብ ጕዕዞ ምንባር፡ 
ዕንቅፋት ከጋጥም ንቡር’ዩ። 
ህይወት ልክዕ ከም ብእሾኽ 
ዝተኸበት ዕምበባ ጽጌረዳ’ያ። ስለዚ፡ 
ዘጋጥሙኻ መሰናኽላት ሰጊርካ 
ሓድሽ ባብ ክትከፍት ተቓለስ። 
ነቲ እትውንኖ ኣፍቅሮ፡ ተቐበሎን 
ኣድንቆን። እንታይ የጋጥመካ 
ክሳብ ዘይፈለጥካ፡ ብዝሓለፈን ዘሎን 
ኣይተማርር። ብሕጂ’ውን ዝተረረ 
ቃልሲ ክጽበየካ ከምዝኽእል ኣሚንካ 
ጥራይ ሰጕም። ገለ ሰባት ክልተ-
ሰለስተ ቅያር ሳእኒ ዘይብልና ኢሎም 
ከማርሩ ይኽእሉ እዮም። ኣብ 
ከባቢኦም ቁሊሕ ምስ ዝብሉ ግን፡ 
ክልተ መሓውር ዘይብሎም ሰባት 
ከም ዘለዉ ይግንዘቡ። ስለዚ፡ ንዘለካ 
ዅሉ ተቐቢልካ፡ ከም ጸገም ዘይኰነ 
ከም ጸጋታት ጠሚትካ ንውሽጣዊ 
ሓጐስካ ባዕልኻ ክትፈጥሮ ጸዓር።

ሰዓት   መደብ

12፡00  ሃገራዊ መዝሙር
12፡02  ድራማ
12፡30  ዜና (ትግርኛ)
12፡50    ዜና ስፖርት
12፡55  ቃልሲ ንናጽነት ቅድሚ  
         61 (2ይ)
13፡30  (ዜና ዓረብ)  
13፡45  ኮንሰርት በዓል ናጽነት
16፡00  ናትራን 1ይ ክፋል
17፡00  ዜና (ትግርኛ)                                                                       
17፡15  ደርፊ  
17፡30  ዜና (ዓረብ)                                                                            
17፡45  ናትራን 2ይ ክፋል
19፡05  ዉድድር መን ዘከረ
19፡25  ፊዮሪና
20፡00  ዜና (ትግረ)
20፡15  ተኸታታሊት ፊልም   
         ሽምዓ ለይቲ   
21፡00  ዜና (ትግርኛ)
21፡25  30 ዓመታት መኸተ ( 5)
22፡00  ዜና (ዓረብ)
22፡15  ኢድኣት
22፡30  ዜና (እንግሊዝ)

ሎሚ ኣብ ER-TV



ሓዳስ   ኤርትራ

ምልክታምልክታምልክታምልክታ
ናጽነት ደስበለ - ሓበን ገብረኣምላኽ - ሳምራዊት መለስናጽነት ደስበለ - ሓበን ገብረኣምላኽ - ሳምራዊት መለስ

ሸሪዓ ዞባ ማእከል ኣስመራ

ከሳሲት ሓሊማ ዑስማን ኢስማዒል፡ ተኸሳሲ 
ዓብደልዋስዕ ሳልሕ ዑመር፡ በዓልቲ ቤትካ 
ክሲ ኣቕሪባትልካ ስለዘላ፡ ን30/5/23 ኣብ 
ቤ/ፍ ቅረብ። እንተዘይቀሪብካ፡ ጉዳይካ ኣብ 
ዘየለኻሉ ክረአ ምዃኑ ነፍልጥ።

ቤት-ፍርዲ ዞባ ማእከል 
ኣስመራ

ሙቐት ዮሃንስ ሓድጉ ምባል ተሪፉ፡ ፍርቱና 
ዮሃንስ ሓድጉ ተባሂሉ ይተኣረመለይ 
ስለዝበለት፣ ዝቃወም እንተሎ፡ ን29/5/23 
ኣብ ቤ/ፍ 6ይ መጋባእያ ቁ.41 ይቕረብ።

ዓብዱ፡ ስም ኣቦይን ኣባሓጎይን በሺር 
ኢብራሂም ምባል ተሪፉ፡ ዓብደልቃድር 
ሓጅበሺር ተባሂሉ ይተኣረመለይ ስለዝበለ፣ 
ዝቃወም እንተሎ፡ ን9/6/23 ኣብ ቤ/ፍ 1ይ 
መጋባእያ ቁ.32 ይቕረብ።

ሄኖክ ተስፉይ ክንፈ ምባል ተሪፉ፡ ሄኖክ 
ተስፉ ክንፈ ተባሂሉ ይተኣረመለይ 
ስለዝበለ፣ ዝቃወም እንተሎ፡ ን6/6/23 ኣብ 
ቤ/ፍ 3ይ መጋባእያ ቁ.37 ይቕረብ።

ወ/ሮ ሶልያና ዮናስ ብርሃነ፡ ተጸዋዒ ኣቶ 
ቢንያም ተኪአ ዓንደማርያም ንሞግዚትነት 
ት/ዕ ህጻን ናታን ቢንያም ምልክታ 
ቀሪቡልካ ስለዘሎ፡ ን6/6/23 ኣብ ቤ/ፍ 6ይ 
መጋባእያ ቁ.41 ቅረብ። እንተዘይቀሪብካ፡ 
ጉዳይካ ኣብ ዘየለኻሉ ክረአ ምዃኑ 
ነፍልጥ።

ከሳሲት ወረ/ነፍ እምባፍራሽ ገብረህይወት 
መኮነን፡ ወ/ሮ ኣበባ ገብረሚካኤል፡ 
ተኸሰስቲ ወረ/ነፍ ሚካኤል ተወልደ 
ገብረገርግስ፡ 1.ፌሩዝ ሚካኤል ተወልደ፡ 
2.ኒያት ሚካኤል ተወልደ  3.ዘርእሰናይ 
ሚካኤል ተወልደ 4.ናትናኤል ሚካኤል 
ተወልደ ንናይ ምቅሊት ውርሲ ዝምልከት 
ክሲ ተመስሪቱልኩም ስለዘሎ፡ ብኣካል 
ወይ ብሕጋዊ ወኪል ን ን6/6/23 ኣብ 
ቤ/ፍ 3ይ መጋባእያ ቁ.37 ቅረቡ። 
እንተዘይቀሪብኩም፡ ጉዳይኩም ኣብ 
ዘየለኹምሉ ክረአ ምዃኑ ነፍልጥ።

ወ/ሮ ዊንታ ኣረጋይ ኣብርሃ፡ ስም ኣደይ 
ታበቱ ተኸስተ መሓሪ ምባል ተሪፉ፡ ስላስ 
ወልደሃንስ ተስፋለት ተባሂሉ ይተኣረመለይ 
ስለዝበለት፣ ዝቃወም እንተሎ፡ ን6/6/23 
ኣብ ቤ/ፍ 6ይ መጋባእያ ቁ.41 ይቕረብ። 

ኣርሴማ ልኡል ምባል ተሪፉ፡ ዮሳን 
ልኡል ተባሂሉ ይተኣረመለይ ስለዝበለት፣ 
ዝቃወም እንተሎ፡ ን6/6/23 ኣብ ቤ/ፍ 1ይ 
መጋባእያ ቁ.32 ይቕረብ።

ትሕቲ ዕድመ ትርሓስ ፍጹም ዑቕባዝጊ 
ብሞግዚት ወ/ሮ ሂወት ዮውሃንስ ኣቢላ፡ 
ስመይ ትርሓስ ፍጹም ዑቕባዝጊ ምባል 
ተሪፉ፡ ሊያ ፍጹም ዑቕባዝጊ ተባሂሉ 
ይተኣረመለይ ስለዝበለት፣ ዝቃወም 
እንተሎ፡ ን8/6/23 ኣብ ቤ/ፍ 2ይ መጋባእያ 
ቁ.35 ይቕረብ። 

ጽገ ተኽለሚካኤል ግርማይ ምባል 
ተሪፉ፡ ጽገ ወልደየሱስ ገብረየሱስ ተባሂሉ 
ይተኣረመለይ ስለዝበለት፣ ዝቃወም 
እንተሎ፡ ን29/5/23 ኣብ ቤ/ፍ 2ይ 
መጋባእያ ቁ.35 ይቕረብ። 

ዓንደማርያም መሓሪ ደበሳይ ምባል 
ተሪፉ፡ ዮውሃንስ መሓሪ ደበሳይ ተባሂሉ 
ይተኣረመለይ ስለዝበለ፣ ዝቃወም እንተሎ፡ 

ን6/6/23 ኣብ ቤ/ፍ 6ይ መጋባእያ ቁ.41 
ይቕረብ።

ሰላም ገብረመድህን ካሕሳይ ምባል ተሪፉ፡ 
ሰሎሜ ገብረመድህን ካሕሳይ ተባሂሉ 
ይተኣረመለይ ስለዝበለት፣ ዝቃወም 
እንተሎ፡ ን9/6/23 ኣብ ቤ/ፍ 2ይ መጋባእያ 
ቁ.35 ይቕረብ።

ደሊና ተስፋልደት ምባል ተሪፉ፡ ዶናት 
ተስፋልደት ተባሂሉ ይተኣረመለይ 
ስለዝበለት፣ ዝቃወም እንተሎ፡ ን9/6/23 
ኣብ ቤ/ፍ 1ይ መጋባእያ ቁ.32 ይቕረብ።

ሓዳስ ተስፋልደት ገብረሚካኤል ምባል 
ተሪፉ፡ ደርማስ ተስፋልደት ገብረሚካኤል 
ተባሂሉ ይተኣረመለይ ስለዝበለት፣ 
ዝቃወም እንተሎ፡ ን8/6/23 ኣብ ቤ/ፍ 2ይ 
መጋባእያ ቁ.35 ይቕረብ።

ቲቲ ኣብርሃም ሃብተስላሴ ምባል ተሪፉ፡ 
ፍርቱና ኣብርሃም ሃብተስላሴ ተባሂሉ 
ይተኣረመለይ ስለዝበለት፣ ዝቃወም 
እንተሎ፡ ን9/6/23 ኣብ ቤ/ፍ 2ይ መጋባእያ 
ቁ.35 ይቕረብ።

ኮማዊ ቤት-ፍርዲ ማእከል 
ከተማ

ኣብ መንጎ ከሳሲ ኣቶ ስራጅ ሳልሕን 
ተኸሰስቲ ወ/ሮ ግደይ ጀሃር ወኪል 
ኣቶ ኑርሔን ዓብደልዋሃብ ዘሎ ናይ 
ስቪል ክርክር፡ ብኣካል ወይ ብሕጋዊ 
ወኪል ን13/6/23 ኣብ ቤ/ፍ ቅረቢ። 
እንተዘይቀሪብኪ፡ ጉዳይኪ ኣብ ዘየለኽሉ 
ክረአ ምዃኑ ነፍልጥ።

ኮማዊ ቤት-ፍርዲ ጸጸራት

ወ/ሮ እፍረት ኤርምያስ ገብረክርስቶስ፡ 
በዓል-ቤተይ ዮውሃንስ ተኸስተ ስለዝዓረፈ፡ 
ንዓይ ናይ መጻምዲ መሰለይ ይተሓለወለይ፡ 
2 ደቅና ጥራይ ድማ ወረስቲ ምዃኖም 
ይረጋገጸሎም ስለዝበለት፣ ዝቃወም እንተሎ፡ 
ን13/6/23 ኣብ ቤ/ፍ ይቕረብ።

ኮማዊ ቤት-ፍርዲ ዕዳጋ 
ሓሙስ

ወ/ሮ ኣስመረት ተስፋማርያም 
ዑቕባሚካኤል፡ በዓል-ቤተይ እስቲፋኖስ 
ተስፋይ ኣውዓሎም ስለዝተሰወአ፡ ዓይ ናይ 
መጻምዲ መሰለይ ይተሓለወለይ፡ 3 ደቅና 
ድማ ወረስቲ ምዃኖም ይረጋገጸሎም 
ስለዝበለት፣ ዝቃወም እንተሎ፡ ን12/6/23 
ኣብ ቤ/ፍ ይቕረብ።

ኮማዊ ቤት-ፍርዲ ኣኽርያ

ሮዳ ግርማይ፡ ኣቦና ግርማይ ዓንደብርሃን 
ስለዝዓረፈ፡ ኣነ ምስ 1 ሓፍተይ ወረስቲ 
ምዃንና ይረጋገጸልና ስለዝበለት፣ ዝቃወም 
እንተሎ፡ ን5/6/23 ኣብ ቤ/ፍ ይቕረብ።

ወ/ሮ ሳባ ቀለታ፡ በዓል-ቤተይ ኣቶ ረዘነ 
ተኽሉ ስለዝዓረፈ፡ ንዓይ ናይ መጻምዲ 
መሰለይ ይተሓለወለይ፡ 4 ደቅና ጥራይ 
ድማ ወረስቲ ምዃኖም ይረጋገጸሎም 
ስለዝበለት፣ ዝቃወም እንተሎ፡ ን12/6/23 
ኣብ ቤ/ፍ ይቕረብ።

ወ/ሮ ኣዝመራ ፍትዊ፡ ተኸሳሲ ኣቶ 
ዮውሃንስ ጐይትኦም ናይ ሓዳር ክሲ 
ቀሪቡልካ ስለዘሎ፡ ብኣካል ወይ ብሕጋዊ 
ወኪል ን8/6/23 ኣብ ቤ/ፍ ቅረብ። 
እንተዘይቀሪብካ፡ ጉዳይካ ኣብ ዘየለኻሉ 

ክረአ ምዃኑ ነፍልጥ።

ኮማዊ ቤት-ፍርዲ ገጀረት

ከሳሲት ወ/ሮ ሉላ ብሉጽ ባርያጋብር፡ 
ወኪል ብሉጽ ባርያጋብር፡ ተኸሳሲ ኣቶ 
ዳንኤል በርሀ ገብረጊዮርጊስ ናይ ሓዳር ክሲ 
ቀሪቡልካ ስለዘሎ፡ ብኣካል ወይ ብሕጋዊ 
ወኪል ን13/6/23 ኣብ ቤ/ፍ ቅረብ።

ኮማዊ ቤት-ፍርዲ ገዛ ባንዳ

ወ/ሮ መብርሂት ኪዳነ ፍስሃየ፡ በዓል-ቤተይ 
ኣቶ ገብረትንሳኤ ተኽለዝጊ ገ/ብሔር ናይ 
ሓዳር ክሲ ቀሪቡልካ ስለዘሎ፡ ብኣካል ወይ 
ብሕጋዊ ወኪል ን13/6/23 ኣብ ቤ/ፍ 
ቅረብ። እንተዘይቀሪብካ፡ ጉዳይካ ኣብ 
ዘየለኻሉ ክረአ ምዃኑ ነፍልጥ።

ኮማዊ ቤት-ፍርዲ ኩዶፈላሲ

ቀሺ ፍስሃየ በርሀ መለስን ወ/ሮ ጸጋ 
ገብረሃዋርያት ገብረእግዛኣብሄርን፡ 
ወድና ዳዊት ፍስሃየ በርሀ ስለዝተሰወአ፡ 
ንሕና ወለዱ ጥራይ ወረስቲ ምዃንና 
ይረጋገጸልና ስለዝበሉ፣ ዝቃወም እንተሎ፡ 
ን29/5/23 ኣብ ቤ/ፍ ይቕረብ።

ኮማዊ ቤት-ፍርዲ ዓደብዘጋ 

ኣቶ ተስፋይ ፍረ ኣድሓኖም፡ ሓፍተይ 
ሂወት ፍረ ኣድሓኖም ስለዝዓረፈት፡ ኣነ 
ምስ 6 ኣሕዋተይ ወረስቲ  ምዃንና 
ይረጋገጸልና ስለዝበለ፣ ዝቃወም እንተሎ፡ 
ን4/6/23 ኣብ ቤ/ፍ ይቕረብ። 

ቤት-ፍርዲ ዞባ ደቡብ ዓዲ 
ዃላ

ጠዓመ ተስፋይ ኣለም ምባል ተሪፉ፡ ሮቤል 
ተስፋይ ኣለም ተባሂሉ ይተኣረመለይ 
ስለዝበለ፣ ዝቃወም እንተሎ፡ ን9/6/23 ኣብ 
ቤ/ፍ 2ይ መጋባእያ ይቕረብ።

መሓመድሳልሕ ዓሊ ኣሕመድ ምባል 
ተሪፉ፡ ሓምድሳልሕ ዓሊ ኣሕመድ ተባሂሉ 
ይተኣረመለይ ስለዝበለ፣ ዝቃወም እንተሎ፡ 
ን16/6/23 ኣብ ቤ/ፍ 2ይ መጋባእያ 
ይቕረብ።

ማርታ ኣስመሮም ገብረግዚኣብሄር ምባል 
ተሪፉ፡ ናላዊት ኣስመሮም ገብረግዚኣብሄር 
ተባሂሉ ይተኣረመለይ ስለዝበለት፣ 
ዝቃወም እንተሎ፡ ን16/6/23 ኣብ ቤ/ፍ 
2ይ መጋባእያ ይቕረብ።

ቤት-ፍርዲ ዞባ ደቡብ 
ደቀምሓረ 

ኣብ መንጎ ኣመልከትቲ ወ/ረ/ነ/ሄር ክፍሉ 
ብርሃነን ነ/ሄር ኣመተ ገብረሚካኤል ነ/ሄር 
ጻዕዱ ክፍሉን ዝኾነ ኣቶ ሙሴ በየነ ክፍሉ 
ተጸዋዕቲ 1.1 ኤፍሬም ፍስሃጽየን ክፍሉ 
1.2 መለይ ፍስሃጽየን ክፍሉ 1.3 ኤልሳ 
ፍስሃጽየን ክፍሉ 1.4 ትርሓስ ፍስሃጽየን 
ክፍሉ 1.5 ሰናይት ፍስሃጽየን ክፍሉ 1.6 
ዮርዳኖስ ፍስሃጽየን ክፍሉ 1.7 ኣማኑኤል 
ፍስሃጽየን ክፍሉ ወረ/ነ/ሄር በየነ ክፍሉ 
ብርሃነ ተካእቲ 2.1ዳኒኤል በየነ ክፍሉ 2.2 
ማትዮስ በየነ ክፍሉ 2.3 ኣስመረት በየነ 
ክፍሉ 2.4 ኣይዳ በየነ ክፍሉ  2.5 ቢንያም 
በየነ ክፍሉ ወረ/ነ//ሄር ተበርህ ክፍሉ 
ብርሃነ 3ወረ/ነ/ሄር ተበርህ ክፍሉ በርሀና 
ተካእቲ 3.1 ግደይ ተስፋገርግሽ 3.2 ኣለም 
ተስፋገርግሽ 3.3 ኣስቴር ተስፋገርግሽ 
3.4 ዮውሃንስ  ተስፋገርግሽ 3.5 ንጉሰ 

ተስፋገግርሽ 3.6 ሳባ ተስፋገርግሽ 3.7 
ተወልደ ተስፋገርግሽ ተጸዋዕቲ ኮይንኩም 
ኣድራሻኹም ወጻኢ ስለዝኾነ፡ ብኣካል 
ወይ ብሕጋዊ ወኪል  ን22/6/23 ኣብ 
ቤ/ፍ ቅረቡ። 

ኣብ መንጎ ብፍ/በ/መሰል ገነት መርሃጼን 
ብፍ/በ/ዕዳ ወረስቲ ነ/ሄር ተስፋአለም 
ተወልደብርሃን ገብረዝግአብሄር ዘሎ ናይ 
ፈጽሚ ክርክር፡ 1. ኣማኑኤል ተስፋአለም 
2. ሙሉጌታ ተስፋአለም 3. ዮናስ 
ተስፋአለም 4. ሰለሙን ተስፋአለም 5. 
ናትናኤል ተስፋአለም 6. ቤተልሄም 
ተስፋአለም 7. ክብርአብ ተስፋአለም 8. 
መሐሪ ተስፋአለም ኣድራሽኦም ብንጹር 
ክፍለጥ ስለዘይተኸአለ፡ ብኣካል ወይ 
ብሕጋዊ ወኪል ን30/5/23 ኣብ ቤ/ፍ 3ይ 
መጋብእያ ቅረቡ። 

ት/ዕድመ 1.ዩኤል ተስፋልደት ተኽለ 
2. ገሊላ ተስፋልደት ተኽለ ብመንገዲ 
ወለዶም፡ ኣዴና፡ ሙዚት ሰመረ ተስፋስላሴ 
ምባል ተሪፉ፡ ኣልማዝ ሰመረ ተስፋስላሴ 
ተባሂሉ ይተኣረመልና ስለዝበሉ፣ ዝቃወም 
እንተሎ፡ ን1/6/23 ኣብ ቤ/ፍ 1ይ መጋባእያ 
ይቕረብ። 

ዮርዳኖስ ተስፋመስቀል ገብረስላሴ ምባል 
ተሪፉ፡ ዮርዳኖስ ተስፋይ ገብረስላሴ ተባሂሉ 
ይተኣረመለይ ስለዝበለት፣ ዝቃወም 
እንተሎ፡ ን13/6/23 ኣብ ቤ/ፍ 3ይ 
መጋባእያ ይቕረብ።

ብርኽቲ ህብትዝጊ ገብረመድህን ምባል 
ተሪፉ፡ ሱዛና ህብትዝጊ ገብረመድህን 

ተባሂሉ ይተኣረመለይ ስለዝበለት፣ 
ዝቃወም እንተሎ፡ ን1/6/23 ኣብ ቤ/ፍ 
1ይ መጋባእያ ይቕረብ።

ኮማዊ ቤት-ፍርዲ ደቀምሓረ

ወ/ሮ ሄለን ጸጋይ ብጹኣምላኽ፡ በዓል 
ቤተይ ገብረሂወት ተወልደ ገብረመድህን 
ስለዝዓረፈ፡ ኣነ ምስ 2 ደቀይ ወረስቲ 
ምዃንና ይረጋገጸልና ስለዝበለ፣ ዝቃወም 
እንተሎ፡ ን20/6/23 ኣብ ቤ/ፍ ይቕረብ። 

ወ/ሮ ሶፍያ ገብረሂወት ተኽለ፡ ወ/ሮ 
ሂወት ወ/ማርያም ስለዝተሰወአት፡ ኣነ 
ወራሲት ምዃነይ ይረጋገጸለይ ስለዝበለት፣ 
ዝቃወም እንተሎ፡ 15/6/23 ኣብ ቤ/ፍ 
ይቕረብ። 

ከሳሲት ወ/ሮ መርሃዊት የማነ ኣብርሃ፡ 
ተኸሳሲ ኣቶ ሰለሙን ተወልደ ገ/መድህን 
ናይ ሓዳር ክሲ ተመስሪቱልካ ስለ ዘሎ፡ 
ብኣካል ወይ ብሕጋዊ ወኪል ን15/6/23 
ኣብ ቤ/ፍ ቅረብ። እንተዘይቀሪብካ፡ ጉዳይካ 
ኣብ ዘየለኻሉ ክርኣ ምዃኑ ነፍልጥ።  

ወ/ሮ ዮርዳኖስ ንርኣዮ ገብረስላሴ፡ 
ኣደይ ቅድሳን ሃብተሚካኤል ዑንትራ 
ስለዝዓረፈት፡ 7 ደቃ ወረስቲ ምዃንና 
ይረጋገጸልና ስለዝበለት፣ ዝቃወም እንተሎ፡ 
ን20/6/23 ኣብ ቤ/ፍ ይቕረብ። 

ወ/ሮ ሳምራዊት መንግስትኣብ ሃብተ፡ 
በዓል-ቤተይ ናሆም ኢሳቕ ጐይትኦም 
ስለዝተሰወአ፡ ንዓይ ናይ መጻምዲ መሰለይ 
ይተሓለወለይ፡ 1ጓሉ ድማ ወራሲት 
ምዃና ይረጋገጸላ ስለዝበለት፣ ዝቃወም 
እንተሎ፡ ን15/6/23 ኣብ ቤ/ፍ ይቕረብ።

ከለመንቲና ኣድሪያኒን ሚኬአል ፍረንቻን፡ ኣብ ኣስመራ ንኡስ ዞባ ቲራቮሎ ቁ.ገዛ 
111 ፕሎት 148 ፓርሰል E ስፍሓት መሬት 312.50 ት/ሜ ቁ.መዝገብ ንብረት 
ካዳስትራል 1-000027 ብስመይ ተመዝጊቡ ዝርከብ ዘይንቀሳቐስ ንብረት (ገዛ) 
ስለ ዝሸጥኩዎ’ሞ ናብ ስም ዓደግቲ ከመሓላልፎ ስለዝደለኹ፣ ዝቃወም እንተሎ፡ 
ምልክታ ኣብ ጋዜጣ ሓዳስ ኤርትራ ካብ ዝወጸሉ ዕለት ጀሚሩ ኣብ ውሽጢ 
30 መዓልቲ፡ ሕጊ ብዝእዝዞ መሰረት ካብ ዝምልከቶ ቤት ፍርዲ ናይ መአገዲ 
ትእዛዝ ሒዙ ናብ ቤት ጽሕፈት ኖታዮን ቤት ጽሕፈት ሃገራዊ ካደስትራልን 
ይቕረብ።

ከለመንቲና ኣድሪያኒን ሚኬአል



ሓዳስ   ኤርትራ

ስፖርትስፖርት
ሙሴ ገ/እግዚኣብሄርሙሴ ገ/እግዚኣብሄር

ስፖርትስፖርት
18 ግንቦት 2023 - ገጽ 7መበል 32 ዓመት ቁ.223

ስፖርታዊ ውድድር ‘እዚ ምብራቕ’ ይቕጽል“ስፖርት ንዅለንተናዊ ድልዉነት” ኣብ ትሕቲ 
ዝብል ቴማ ዝካየድ ዘሎ ስፖርታዊ ውድድር እዚ 
ምብራቕ ዝሓለፈ ሰኑይን ሰሉስን ቀጺሉ ነይሩ።
 ሰኑይ ኣብ ሰዓታት ቅድሚ ቀትሪ ናይ ኵዕሶ 

መርበብ ጋንታታት ደቂ ኣንስትዮ ቀይሕ ኮኮንን 
ስዱሕ ዒላን ተፋሊመን። ስዱሕ ዒላ 2ብ0 
ክትዕወት እንከላ፡ ራስ ዱሜራ ከኣ፡ ንመረብ 
ብተመሳሳሊ ውጽኢት ኣፋንያታ።
 ኣብታ ዕለት ኣብ ዝነበረ ናይ ደቂ ተባዕትዮ 

ግጥማት ኵዕሶ እግሪ፡ መረብን ቀይሕ ኮኮን 
ተጻዊተን። ቀይሕ ኮኮን ቀዲማ እኳ ካብ ተስፋ 
ሽሻይ ሸቶ ኣመዝጊባ እንተነበረት፡ መረብ 
ግና፡ ካብ በዓል ውዕለታ ዝኾነ ሪሞንዳ ዘርኣይ 
ብዘመዝገበታ ሸቶ 1ብ1 ተፈላልያ። ስዒበን 
ስዱሕ ዒላን ራስ ዱሜራን ክፋለማ እንከለዋ፡ 
ስዱሕ ዒላ 2ብ0 ተዓዊታ።

 ብዘይካ’ዚ፡ ብቕድሚ ትማሊ’ውን 
ዝቐጸለ እዚ ውድድር፡ ኣብ ኵዕሶ 
መርበብ ደቂ ተባዕትዮ ፍልፍል ንስዱሕ 
ዒላ ሰላም ከኣ ንመረብ ብተመሳሳሊ 
3ብ0 ክስዕራአን እንከለዋ፡ ኣብ ኵዕሶ 

እግሪ ደቂ ኣንስትዮ ከኣ፡ ቀይሕ ኮኮን 
ንሰላም፡ ፍልፍል ንመረብ ብተመሳሳሊ 
1ብ0፡ ራስ ዱሜራ ከኣ ንስዱሕ ዒላ 2ብ0 
ከምዝረትዓአን ካብቲ ቦታ ዝበጽሓና ዜና 
ኣረዲኡ።

መደብ ጸወታ
ሎሚ

ፕሪመር ሊግ
ኒውካስል - ብራይቶን 9፡30 ምሸት

ኤውሮፕያን ሊግ ፍርቂ ፍጻመ ካልኣይ 
እግሪ 

ሰዓት 10፡00 ምሸት
ባየር ለቨርኩሰን - ሮማ (ቀዳማይ እግሪ 

0-1)
ሰቪያ - ጁቬንቱስ (ቀዳማይ እግሪ 

1ብ1)

ማን ዩናይትድ፡ ኣብ ጉዳይ ማነ ኣትያ

እንግሊዛዊት ክለብ ማንቸስተር ዩናይትድ፡ ኣብ 
ጉዳይ እቲ ኣብ ባየር ሙኒክ መጻኢ ከምዘይብሉ 
ዝተገልጸ - ሳድዮ ማነ ከምዝኣተወት ናይ ትማሊ 
ሕታም ጋዜጣ ደይሊ መይል ኣረዲኣ።
 ሰኔጋላዊ ማነ፡ ዝሓለፈ ክረምቲ ካብ ሊቨርፑል 

ናብ ባየር ሙኒክ ምስግጋሩ ይዝከር። ዋላ’ኳ 
ኣብ ቀዳሞት ግጥማት ሸቶ ብምቝጻር ሰሓቢ 
ምንቅስቓስ የርኢ እንተነበረ፡ ግዳ ቅድሚ ዋንጫ 
ዓለም ብሰንኪ ዘጋጠሞ መጉዳእቲ ከምዝተሃስየ 
ይግለጽ። ብዓቢኡ ካብቲ ዓርሞሽሽ ኣህጉራዊ 
ውድድር ክበኵር ዝተገደደ - ማነ፡ ድሒሩ ናብ 
ክለቡ ኣብ ዝተመልሰሉ’ውን ምሒር ክጋደል 
ይርአ ኣሎ። ብፍላይ ዝሓለፈ ወርሒ፡ ድሕሪ’ቲ 
ኣንጻር ማን ሲቲ ዘካየድዎ ጸወታ ንወዲ ጋንታኡ 
ሳነ ኣብ መቐየሪ ክፍሊ ብጉስጢ ብምስሃሉ፡ ዛዕባ 
ክኸውንን ክቕጻዕን ተቐሲቡ ነይሩ። 
 ብመሰረት ኣብ ዝሓለፈ መዓልቲ ዝወጽአ 

ዜና፡ ንነግለስማን ተኪኡ ኣሰልጣኒ ባየር ሙኒክ 
ኮይኑ ዘሎ - ቶማስ ቱቸል፡ ማነ - ኣብ ጋንታኡ 
መጻኢ ከምዘይብሉ ሓቢሩ እዩ። ቱቸል፡ 

ኣብ ቀዳማይ መስመር ብቑዕ ቁጽሪ 9 ደልዩ 
ምህላዉ’ውን ይግለጽ። ባየር፡ ቀዋሚ ኣጥቃዓያ 
ለዋንዶውስኪ ናብ ባርሳ ድሕሪ ምስግጋሩ፡ ብቑዕ 
ኣጥቃዓይ ከምዘይረኸበት እዩ ዝትንተን። 
 በዚ ድማ፡ ድሮ ገለ ክለባት እንግሊዝ 

ንማነ ናብ መሳርዐን ንምጽምባር ተገዳስነት 
ኣርእየን ምህላወን ምንጪታት የረድኡ። እዞም 
ምንጪታት፡ ማነ፡ ካብ ባየር ምስ ዝወጽእ ናብ - 
ቸልሲ፡ ኣርሰናል፡ ኒውካስል፡ ወይ ከኣ፡ ናብ ናይ 
ቅድም ክለቡ ሊቨርፑል ክሰጋገር ከምዝኽእል 
ብኣጋኡ ኣሚቶም ጸኒሖም። ናይ ትማሊ ሕታም 
ጋዜጣ ደይሊ መይል ከኣ፡ ማን ዩናይትድ፡ 
ኣብዚ መስርሕ ኣትያ ምህላዋ የረድእ። ብዓንደ 
ርእሱ’ውን፡ ማነ፡ ዓመታዊ ዝኽፈሎ ክሽፍና 
ዓቕሚ ዘለወን (ኣብ ባየር 17.4 ሚልዮን 
ፓውንድ ከምዝኽፈል ይግለጽ) ክለባት ፕሪመር 
ሊግ ጥራይ ከምዝኽእላኦ ክኢላታት የረድኡ። 
ክለባት ኢጣልያ ወይ እስጳኛ ከም ኣማራጺ 
ዝጠቕሳ ምንጪታት’ውን ኣይተሳእናን።

ባርሳ፡ ሓዲሽ ዳይረክተር ትቖጽር

ተዓዋቲት ጽዋእ ላ’ሊጋ ዝኾነት ባርሴሎና፡ 
ንፖርቱጋላዊ ዴኮ ከም ሓዲሽ ዳይረክተራ 
ንምቝጻር፡ ናይ ግዜ ሕቶ ጥራይ ተሪፉዋ 
ምህላዉ ምንጪታት ሓቢሮም። 
 ዳይረክተር ስፖርት እዛ ጋንታ ዘሎ ወዱ 

ንህቡብ ተጻዋታይ ነበር ዩሃን ክሩፍ ዝኾነ - 
ጆርዲ ክሩፍ ኮይኑ፡ ነቲ ምስ ምዝዛም እዛ ወቕቲ 

ዘብቅዕ ውዕሉ ከምዘየሐድስ ብምግላጹ እዩ፡ እዛ 
ካታሎኛዊት ክለብ ቦታኡ ንምትካእ ትሰርሕ 
ዘላ። በዚ’ዩ ድማ፡ ንናይ ቅድም ተጻዋታያ - ዴኮ 
መዝነት ከተቐብሎ ናይ ግዜ ሕቶ ጥራይ ተሪፉዋ 
ምህላዉ ዝቃላሕ ዘሎ። 
  እዚ ከምዚ’ሉ እንከሎ፡ ባርሳ ንቦታ ሰርጆ 

ቡስኬት ንምትካእ ንኣከፋፋሊ ባየር ሙኒክ - 

ጆሹዋ ኪሚክ ኣብ ራዳራ ኣእትያቶ ኣላ። 
ኪሚክ፡ ድሕሪ ምብራር ዓላሚ ባየር ዝነበረ 
- ጁሊያን ነግለስማን፡ ካብዛ ክለብ ብምውጻእ 
ብድሆ ክፍትን ደልዩ ምህላዉ ይግለጽ። 
ይዅን እምበር፡ ባርሳ፡ ዝሓለፈ ዓመት ኣብ 
መስርሕ ምስግጋር ሮበርቶ ለዋንዶውስኪ ምስ 
ባየር ዝምድናአ ብምሽሕካሩ፡ እዚ ናይ ኪሚክ 
ጉዳይ ቀሊል ከምዘይከውን ብኣጋኡ ይእመት። 
ሓለቓ ጋንታ ባርሳ ዘሎ - ሰርጆ ቡስኬት፡ ድሕሪ 
ምዝዛም እዛ ወቕቲ ክወጽእ ምዃኑ ኣቐዲሙ 
ኣፍሊጡ እዩ።
 ምስ መስርሕ ምስግጋር ተጻወትቲ ዝተኣሳሰር 

ዜና ምስ እንዕዘብ፡ እዛ ጋንታ ምስ ኣከፋፋሊ 
ማን ሲቲ - ኢልካይ ጉንዶጓን ኣብ ኣፋዊ/ቃላዊ 
ስምምዕ ከምዝበጽሐት ተሓቢሩ። ጀርመናዊ 
ብሉጽ ተጻዋታይ ማን ሲቲ - ኢልካይ ጉንዶጓን፡ 
ሽሕ’ኳ ብጋንታኡ ሓዲሽ ውዕል እንተቐረበሉ፡ 
ንሱ ግና፡ ዛጊት ዝኾነ ስጉምቲ ኣይወሰደን ዘሎ 
- ክሳብ ምምዛም እዛ ወቕቲ።

ኣርሰናል፡ ብርክት ዝበሉ ተጻወትታ ናብ ዕዳጋ . . .
ድሕሪ 2017 ንፈለማ ግዜ - ንዓመታ ናብ 

ሻምፕዮስን ሊግ ክትጻወት ተዳልያ ዘላ ኣርሰናል፡ 
ኣብዛ ክረምቲ ሓደስቲ ተጻወትቲ ንምሽማትን 
ተወሳኺ ገንዘብ ንምርካብን፡ ገለ ፍሉጣት 
ዝርከብዎም ብርክት ዝበሉ ተጻወትቲ ናብ ዕዳጋ 
ከተውርድ ከምእትኽእል ይግለጽ ኣሎ።
  ካብዞም ክወጽኡ ይኽእሉ እዮም ተባሂሎም 

ዘለዉ ተጻወትቲ ሓደ - ግራንት ቻካ እዩ። 
እዚ ንብዙሓት ሰማዕትን ደገፍቲን እዛ ጋንታ 
ኣገራሚ ክኽውን ዝኽእል ዜና፡ ድሮ ምዕባለታት 
ኣብ ምርኣይ ይርከብ። ቻካ፡ ድሮ ብውልቁ ምስ 
ጀርመናዊት ክለብ ባየር ለቨርኩሰን ክሳብ 2027 
ክጻወት ከምዝተሰማምዐ እዩ ዝግለጽ።
  ኣብዚ እዋን ቀዳማይ ዕላማኣ ንእንግሊዛዊ 

ኣከፋፋሊ ክለብ ዌስትሃም ዴክራን ራይስ ገይራ 
ዘላ ኣርሰናል፡ ካብ ጋንታኡ ናይ መወዳእታ 
ዋጋኡ ንምስማዕ ትጽበ ምህላዋ ቅርበት ዘለዎም 
ወገናት የረድኡ። በዚ ድማ፡ ገንዘብ ንምርካብን 
ንራይስ ቦታ ንምግዳፍን ንቻካ ከተፋንዎ ምዃና 
ይቃላሕ ኣሎ። 
    ኬራን ቴርኒ  ኬራን ቴርኒ
  ዝሓለፈ ዓመት ሓደ ካብ ወሰንቲ ተጻወትቲ 

ኣርሰናል ዝነበረ - ቴርኒ፡ ኣብዚ ወቕቲ ግና 
ቦታኡ ካብ ማን ሲቲ ብዝመጽአ - ኦለክሳንደር 
ዚንቸንኮ ተመንጢሉ ብቐጻሊ መንበር ተቐየርቲ 
የማሙቕ ምህላዉ ይፍለጥ። በዚ ድማ፡ ኣብዚ 
መስኮት ምስግጋር፡ ብቐጻሊ ቦታኡ ናብ ዘውሕሰላ 
ክለብ ክሰጋገር እዩ ይብሉ - ክኢላታት መስርሕ 
ምስግጋር ተጻወትቲ ኤውሮጳ።
  ኣቐዲሙ ኣብ ራዳር ማን ሲቲ ኣትዩ ምንባሩ 

ዝግለጽ ዝነበረ - ቴርኒ፡ ኣብዛ እዋን ቆላሕታ 
ኒውካስልን ኣስቶን ቪላን ረኺቡ ምህላዉ 
ይእመነሉ። ኣርሰናል ከኣ፡ ካብዚ ተጻዋታይ ገለ 
ገንዘብ ከሲባ ናይ ኣርባዕተ ዓመታት ጻንሒቱ 
ክትውድኣሉ ይግመት።
      ኤሚል ስሚዝ ሮውኤሚል ስሚዝ ሮው

  ብሰንኪ መስበርቲ ብርክት ዝበሉ ግጥማት 
ድሕሪ ምኽሳሩ ናብ ሜዳ ዝተመልሰ - ስዊዝ 
ሮው፡ ሓደ ካብቶም ቦታኦም ውሑስ ዘየለ 
ተጻወትቲ እዩ። ኣርሰናል፡ ኣብዛ ወቕቲ ኣብ 
መስመር መጥቃዕታ ዝሓሸ ኣማራጺታት 
ስለዘለዋ፡ ኣብ ክራማት ዝያዳ ኣብ መስመር 
ምክፍፋል ሓዪላ ንምቕራብ እያ ነቒላ ዘላ። 
በዚ ድማ፡ እዚ መንእሰይ ተጻዋታይ ክፋኖ 
ይኽእል እዩ። ኣርሰናል፡ ንስሚዝ ሮው ቅድሚ 
ክልተ ዓመት ካብ ኣስቶን ቪላ ዝመጽኦ 
ሕቶ ምፍራም፡ “ኣይሽየጥን እዩ” ብምባል 
ከምዝነጸገቶ ይፍለጥ። 
   ኑኖ ታቫረስ ኑኖ ታቫረስ
  ኣብዚ እዋን ብልቓሕ ማልያ ፈረንሳዊት 

ክለብ ማርሴ ለቢሱ ዘሎ - ታቫረስ፡ ኣብዛ 
ለንደናዊት ክለብ ነዊሕ መጻኢ ካብ ዘይብሎም 
ተጻወትቲ ምዃኑ ይእመንሉ። እዚ ናይ ጸጋም 
ናይ ክንፊ ተኸላኻሊ፡ ኣብ ማርሴ ቀዲሙ እኳ 
ጽቡቕ እንተነበረ፡ ኣብዚ እዋን ግና፡ ብመጠኑ 
ሰንደልደል ክብል ይርአ ምህላዉ ይትንተን። 
  ምናልባት ኣርሰናል ቀዲማ ንቴርኒ 

እንተኣፋኒያቶ ከኣ፡ ዝመጽእ ዓመት መተካእታ 
ዚንቸንኮ ክኸውን ከምዝኽእል እኳ ግምት 
እንተሃለወ፡ ኣርቴታ ግና፡ ኣብ ልዕሊኡ ምሉእ 
እምነት ክህልዎ ዘለዎ ተኽእሎ ስሑው እዩ 

ይብሉ ፈላጣት። ብዘይካ ታቫረዝ፡ ሳምቢ 
ሎኮንጋ እውን ኣብዛ ጋንታ ብሩህ መጻኢ 
ከምዘይብሉ ይግለጽ።
  ፎላሪን ባሎጉን 
  ኣርሰናል ኣብዛ ክረምቲ ዓቢን በሊሕን 

ውሳነ ይጽበያ ምህላዉ ይግለጽ - ኣብ ጉዳይ 
ባሎጉን። ብልቓሕ ምስ ፈረንሳዊት ክለብ ረሜስ 
ዘሎ - ባሎጉን፡ ኣብዛ ወቕቲ ስሙ ኮሊዑ እዩ 
እንተተባህለ ምግናን ኣይኮነን። ሓንሳብ ኣብ 
ሰሌዳ ኣመዝገብቲ ሸቶ ቅድሚት ተሰሪዑ ዝነበረ 
እዚ ተጻዋታይ፡ ኣብዚ እዋን ሰፊሕ ቆላሕታ 
ረኺቡ ብምህላዉ ድማ እዩ ኣርሰናል ኣብ 
ጉዳዩ ዓቢ ውሳነ ዝጽበያ ዘሎ። ገለ ምንጪታት 
ከኣ፡ ክወጽእ ትጽቢት ከምዝግበረሉ ይጽብጽቡ።
  እዚ ከምዚ’ሉ እንከሎ፡ ብልቓሕ ኣብ 

ፉልሃም ዘሎ - ሰድሪክ ሶኣረስ፡ ሮብ ሆልዲንግ፡ 
ኣስቶን ትሩስቲ፡ ሪስ ነልሶንን ቻርሊ ፓቲኖን 
ኣብዛ እትመጽእ ክረምቲ ንኣርሰናል ክፋነዉዋ 
ይኽእሉ እዮም። ብዘይካ’ዚ፡ ብልቓሕ ምስ 
ሳውዝሃምፕተን ዘሎ - ሜይትላንድ-ኒለስን፡ 
ብተመሳሳሊ ብልቓሕ ምስ ሞንዛ ዝጻወት ዘሎ 
- ፓንሎ ማሪ ምፍናዎም ኣቐዲሙ ተረጋጊጹ 
እዩ። እንተ መጻኢ ኒኮላስ ፐፐ ግና ንጹር የለን። 
መስርሕ ምስግጋር ተጻወትቲ ኤውሮጳ 2023፡ 
ዝመጽእ ወርሒ ክኽፈት እዩ።

ቦኑቺ ወሲኑ

ኢጣልያዊ ተኸላኻሊ ጁቬንቱስ - ሊዮናርዶ 
ቦኑቺ፡ ውዕሉ ኣብ ሰነ 2024 ምስ ኣብቅዐ ጥሮታ 
ክወጽእ ምዃኑ ትማሊ ኣብ ሰዓታት ድሕሪ ቀትሪ 
ኣፍሊጡ።
  እዚ ምኩር ተኸላኻሊ፡ ኣብ 2005 ምስ 

ኢንተር ሚላን ፕሮፈሽናል ጉዕዞኡ ድሕሪ 
ምፍላሙ፡ ን18 ዓመታት ኣብ ስሩዕ ጸወታ 
ይርከብ። ንኣርባዕተ ዓመታት ንኢንተር ሚላን 
ክጻወተላ ዝበቕዐ - ቦኑቺ፡ ዝያዳ ካብ 2010 ክሳብ 
2017 ማልያ ጁቬ ለቢሱ ኣብ ዝተሰለፈሉ እዩ፡ 
ብሉጽ ተኸላኻሊ ምዃኑ ክመስከረሉ ክኢሉ። 
ኣብ ወቕተ-ስፖርት 2017-18 ናብ ኤሲ ሚላን 
ብምግዓዙ ንደገፍቲ ጁቬ ኣሕሪቑ ዝነበረ - ቦኑቺ፡ 
ድሕሪ ሓደ ዓመት ደጊሙ ናብዛ ዓበይቲ ጽዋኣት 
ዝዓተረላ ክለብ ብምምላስ፡ ክሳብ ሕጂ ኣብ 
ምጽዋት ይርከብ። 
  “ዝመጽእ ዓመት ናይ መወዳእታ ናይ ጸወታ 

ዘመነይ ክትከውን እያ።” ክብል ምስ ቻነል ክለቡ 
ኣብ ዝገበሮ ቃለ-ምልልስ ዝተዛረበ - ቦኑቺ፡ “ኣብ 
ጁቬ ብዝሰራሕክዎ ኩሩዕ እየ።” ኢሉ። 
  ሓደ ካብ ዝበለጹ ተኸላኸልቲ ናይ ወለዶኡ/

ግዜኡ ምዃኑ ዝግለጽ - ሊዮናርዶ፡ ብማልያ እዛ 
ዓርሞሽሽ ክለብ 500 ዝተፈላለዩ ግጥማት ኣካይዱ 

እዩ። ሓንቲ ግዜ 
ምስ ኢንተር 
ሚላን ሸሞንተ 
ግዜ ምስ ጁቬንቱስ 
ብምዃን ትሽዓተ 
ጽዋእ ሰሪ’ኣ 
ክዓትር ብምኽኣሉ፡ 
ድሕሪ’ቲ 10 
ግዜ ዝዓተረ ወዲ 
ሃገሩን ጋንታኡን 
ነበር - ጂያን ሉጂ 

ቡፎን ተሰሪዑ ይርከብ። ቦኑቺ፡ 120 ግጥማት 
ንሃገሩ ዝወከለ ክኸውን እንከሎ፡ ዋንጫ ኤውሮጳ 
2020 ክዓትር በቒዑ እዩ። እንተ ኣብ ጽዋእ 
ሻምፕዮንስ ሊግ ግና፡ ወላ’ኳ ጁቬ፡ ኣብ ዓመተ-
ስፖርት 2014-15 ከምኡ’ውን 2016-17 
ኣብ ፍጻመ በጺሓ እንተነበረት፡ ብተኸታታሊ 
ብእስጳኛውያን ጋንታታት ባርሴሎናን ሪያል 
ማድሪድን ብምስዓራ ግና፡ ብሩር መዳልያ 
ከንጠልጥል እዩ ተቐሲቡ።

Sabur Printing Services

 ተረኛ ፋርማሲ ተረኛ ፋርማሲ ጎደና ቁ.ስልኪ 
ጎደና ኣፍዓበት ቁ.209፡ ፊት ሆስፒታል ዕዳጋ ሓሙስ 125154

ዕለትዕለት

ፋርማሲ ቁ.1 መዓልታውን ለይታውን ኣገልግሎት ትህብ         ቁ.ቴሌፎን 127565 

ቤት መሸጣ መድሃኒት ገነት 18/05/2023

መበል 32 ዓመት ቁ.223

ናይጀርያ - ኣብ ልዕሊ ቃፍላይ ኣመሪካ መጥቃዕቲ ተፈጺሙኣብ ደቡባዊ ምብራቕ ናይጀርያ 
ዝንቀሳቐሱ ዕጡቓት፡ ኣብ ልዕሊ 
ንሰራሕተኛታት ኤምባሲ ኣመሪካ ዓጂቡ 
ዝጐዓዝ ዝነበረ ቃፍላይ ብዝኸፈቱዎ ናይ 
ድብያ መጥቃዕቲ፡ ብውሕዱ ኣርባዕተ 
ሰባት ከምእተቐትሉ ተገሊጹ። 
ፖሊስ ናይቲ ከባቢ ኣብ ዝሃቦ ሓበሬታ፡ 

እቲ መጥቃዕቲ ዝሓለፈ ሰሉስ ኣብ 
ክፍለ-ሃገር ኣናምብራ ከምዘጋጠመ 
ድሕሪ ምጥቃስ፡ ክልተ ካብ’ቶም ግዳያት 
ሰራሕተኛታት ቆንስል ኣመሪካ፡ እቶም 
ዝተረፉ ክልተ ድማ ዓጂቦሞም ዝነበሩ 
ኣባላት ጸጥታ ምዃኖም ኣመልኪቱ።

ኣመሪካ፡ ንዩክሬን ዝለኣኸትላ መከላኸሊ ሚሳይል ብሩስያ ከምዝተሃርመ ተኣሚና
ዩክሬን ክትጥቀመሉ ዝጸንሐት ስርሓት 

ኣመሪካ ዝዀነ ‘ፓትሪዮት’ ዝተሰምየ 
ሚሳይል መከላኸሊ ኣየር፡ ልዕሊ ድምጺ 
ቅልጣፈ ብዘለዎ ሚሳይል ሩስያ ተሃሪሙ 
መጠኑ ዘይተፈልጠ ጉድኣት ወሪዱዎ 
ክኸውን ከምዝኽእል፡ ክልተ ሰበ-ስልጣን 
ዋሺንግተን ተኣሚኖም።
እቶም ኣስማቶም ዘይተጠቕሱ ሰበ-

ዜና ወጻኢዜና ወጻኢዜና ወጻኢዜና ወጻኢ
ተስፋኣለም የማነተስፋኣለም የማነ

እቶም ዕጡቓት፡ ኣብቲ መጥቃዕቲ 
ብርክት ዝበላ ተሽከርከርቲ ብምቅጻል፡ 
ንሰለስተ ካልኦት ሰባት’ውን ጨውዮም 
ከምዝወሰዱዎም’ዩ ዝግለጽ ዘሎ።
ኣመሪካ ኣብ ዘውጸኣቶ መግለጺ 

ድማ፡ ኣብቲ መጥቃዕቲ ዝተቐትለ 
ይዅን ዝተጨውየ ዜጋ ከምዘይብላ 
ድሕሪ ምጥቃስ፡ ምስ ኣገልግሎት ጸጥታ 

ናይጀርያ ብምትሕብባር ነቲ ፍጻመ 
ተጻርዮ ከምዘላ ኣፍሊጣ።
መንግስቲ ናይጀርያ፡ ኣብታ ክፍለ-ሃገር 

ብዘጋጥም ተደጋጋሚ መጥቃዕቲታት፡ 
ዝበዝሕ ግዜ ነቲ ‘ምንቅስቓስ ደቀባት 
ህዝቢ ዲያፍራ’ ዝበሃል ናይ ምንጻል 
ኣጀንዳ ዘለዎ ዕጡቕ ጉጅለ ከምዝኸሶ’ዩ 
ዝግለጽ።

ስልጣን ዝሓለፈ ሰሉስ ንሮይተርስ ኣብ 
ዝሃቡዎ ሓበሬታ፡ እቲ መከላኸሊ ሚሳይል፡ 
ዩክሬን ብሰማይ ካብ ሩስያ ንዝፍነወላ - 
ንኣገደስቲ ትሕተ-ቅርጺታት ዒላማ ዝገበረ 
ተደጋጋሚ መጥቃዕቲታት ንምምካን 
ተባሂሉ ብኣመሪካ ዝተላእከላ ምዃኑ 
ገሊጾም።
ኣመሪካን ዩክሬንን፡ እቲ ብዘጋጠሞ 

ጉድኣት ካብ ጥቕሚ ወጻኢ ኰይኑ ዘሎ 
መከላኸሊ ሚሳይል ክጽገነሉ ዝኽእል 
ዝሓሸ መንገዲ ንምንዳይ ብስቱር ዝርርብ 
ጀሚረን ክዀና ከምዝኽእል’ውን፡ እቶም 
ሰበ-ስልጣን ወሲኾም ጠቒሶም።
ብመሰረት እቲ ዝሃቡዎ ሓበሬታ፡ ኣመሪካ፡ 

ኣብዘን ዝቕጽላ መዓልታት ብዛዕባ’ቲ 
ጉዳይ ዝምልከት ዝበለጸ መረዳእታ 
ክትረክብ ስለእትኽእል፡ እቲ ዘሎ ሓበሬታ 
ምስ ግዜ ክቕየር ልዑል ተኽእሎ ኣሎ።
ፓትሪዮት ሚሳይል፡ ኣመሪካ ካብ 

እተፍርዮን እትውንኖን ዝተፈላለየ 
መከላኸሊ ኣየር እቲ ኣዝዩ ዝተራቐቐ 
ኰይኑ፡ ንነፈርቲ ውግእ፡ ክሩዝን 
ባለስቲካውን ሚሳይላት ኣኳሊሙ ክወቅዕ 
ተባሂሉ ዝማዕበለ እዩ።  
ሚኒስትሪ ምክልኻል ሩስያ ዝሓለፈ ሰሉስ 

ኣብ ዝሃቦ መግለጺ፡ ነቲ ካብ መሬት ናብ 
ሰማይ ዝውንጨፍ መከላኸሊ ሚሳይል፡ 
‘ኪንዛል’ ዝተባህለ ካብ ድምጺ ብ10 ዕጽፊ 
ዝዛይድ ፍጥነት ዘለዎ ሚሳይል ተጠቒሙ 
ከምዘዕነዎ ኣፍሊጡ ነይሩ።

ቻይና፡ ኣብ ህንዳዊ ውቅያኖስ ጃልባ ጥሒላታ
ኣብ ማያት ህንዳዊ ውቅያኖስ፡ ዋንነት 

ቻይናውያን ገፈፍቲ ዓሳ ምዃና ዝተነግረላ 
ጃልባ፡ ጠንቁ ብዘይተፈልጠ ምኽንያት 
ከምዝጠሓለት ተገሊጹ።
ኣገልግሎት ቴለቪዥን ቻይና (CCTV) 

ኣብ ዝዘርግሓቶ ሓበሬታ፡ እታ ጃልባ 
ዝሓለፈ ሰሉስ ንግሆ ኣብ ማእከል ህንዳዊ 
ውቅያኖስ ከምዝጠሓለት ድሕሪ ምጥቃስ፡ 
ምስኣ ዝነበሩ 39 ሰራሕተኛታት ብምሉኦም 
ደሃዮም ጠፊኡ ከምዘሎ ሓቢራ።
እቶም ሰራሕተኛታት፡ 17 ቻይናውያን፡ 

17 ኢንዶኔዥያውያን፡ 5 ድማ 
ፍሊፕናውያን ከምዝዀኑ’ውን እታ 
ቴለቪዥን ወሲኻ ኣመልኪታ።
ዋላ’ኳ ፕረዚደንት ቻይና ሺ ጂንፒንግ 

ነቶም ጠፊኦም ዘለዉ ዜጋታት ንምድሓን 
ዝተወሃሃደ ናይ ምድላይ ስርሒት ክካየድ 
ትእዛዝ ኣመሓላሊፉ እንተሎ፡ ክሳብ ሕጂ 
ብህይወት ዝተረኽበ ሰብ ከምዘየለ ይሕበር።
እታ ጃልባ ጥሒላትሉ ዘላ ከባቢ ብልክዕ 

ኣበይ ምዃኑ ፍሉጥ ብዘይምዃኑ፡ እቲ 
ዝካየድ ዘሎ ህይወት ናይ ምድሓን 
መስርሕ ክዕወት ዘሎ ተኽእሎ ምህሙን 
ምዃኑ ድማ፡ ምስቲ ጉዳይ ቅርበት ዘለዎም 
ወገናት ይገልጹ።
እታ ዓሳ ክትገፍፍ ፍቓድ ዝነበራ ጃልባ፡ 

ብ5 ግንቦት ካብ ከተማ ኬፕታውን - 
ደቡብ ኣፍሪቃ ድሕሪ ምብጋሳ፡ ብማያት 
ህንዳዊ ውቅያኖስ ኣቢላ ናብ ገማግም 
ባሕሪ ደቡብ ኮርያ ኣብ እተምርሓሉ 
ዝነበረት እዋን’ዩ እቲ ሓደጋ ኣጋጢሙዋ - 
ብመሰረት ሰብ-መዚ ቻይና።
ብኻልእ ወገን፡ ኣብ ማላዊ 37 ሰብ 

ኣሳፊራ ብቐላይ ትጐዓዝ ዝነበረት ጃልባ 
ካብ ሓደ ጉማረ ብዘጋጠማ መጥቃዕቲ 
ተገምጢላ ድሕሪ ምጥሓላ፡ 23 ሰብ 
ደሃዮም ከምዝጠፍአ ተሓቢሩ። 
ንግዳያት ናይ ምድሓን መስርሕ ይካየድ 

ከምዘሎ ዝጠቐሱ ሰብ-መዚ’ታ ሃገር፡ 
ሞይቶም ከይኰኑ ስግኣት ከምዘለዎም 
ገሊጾም።

ህንዲ - ከራሻት ኣባላት ፖሊስ ስርሖም ክገድፉ ይሕተቱ
ላዕለዎት ኣዘዝቲ ፖሊስ ክፍለ-ሃገር 

ኣሳም - ህንዲ፡ ልዕሊ ሚዛን ዝዀኑ ከራሻት 
ኣባላቶም ኣብ ዝሓጸረ ግዜ ክብደቶም 
ክንክዩ እንተዘይክኢሎም፡ ካብ ስራሕ 
ክሰናበቱ ምዃኖም ኣፍሊጦሞም።
ዋና ዳይረክተር ጀነራል ፖሊስ እታ 

ክፍለ-ሃገር ኣብ ዝሃቦ ሓበሬታ፡ ካብ 
ዝመጽእ ክፍላ-ነሓሰ ንደሓር፡ ሚዛን ኣካላት 
ናይ ነፍሲ-ወከፍ ኣባል ፖሊስ፡ ብመንጽር 
ቁመቱ ተለኪዑ ሞያዊ ብዝዀነ ኣገባብ 
ክስነድ ምዃኑ ድሕሪ ምጥቃስ፡ ኵሎም 
ከሪሾም ዘለዉ ኣባላት ፖሊስ ክሳብ 
ዝመጽእ ሕዳር ክብደቶም ከጕድሉ ዕድል 
ተዋሂቡዎም ከምዘሎ ሓቢሩ።
ክሳብ’ዚ ዝተጠቕሰ ግዜ ክብደቱ ክንኪ 

ዘይክኣለ ኣባል ፖሊስ ግን፡ ካብ ስራሕ 
ክፋኖ ምዃኑ እቲ ብዓል-ስልጣን ወሲኹ 
ኣጠንቂቑ።
ቅድሚ ሒደት ሰሙናት’ውን ሓደ 

ላዕለዋይ ብዓል-ስልጣን እታ ክፍለ-ሃገር 
ኣብ ዝሃቦ ሓበሬታ፡ ኣስታት 300 ኣባላት 
ፖሊስ ብሰንኪ ዘለዎም ክረሻን ናይ 
መስተ (ኣልኮል) ወልፊን፡ ካብ ስራሕ ናይ 
ምስንባት ስጕምቲ ክውሰደሎም ምዃኑ 
ገሊጹ ነይሩ።
ኣብ ህንዲ፡ ልዕሊ ሚዛን ንዝዀኑ ኣባላት 

ፖሊስ ካብ ስራሕ ናይ ምብራር ሃቐነ ሕጂ 
ኣይኰነን ንፈለማ ግዜ ዝስማዕ ዘሎ።
ንኣብነት ኣብ 2018፡ ኣብ ደቡባዊት 

ክፍለ-ሃገር ካርናታካ ዝሰርሑ ኣባላት 

ፖሊስ ተመሳሳሊ መምርሒ ተዋሂቡዎም 
ምንባሩ፡ ጸብጻባት የመልክቱ።

“ድኻታት ሃገራት፡ ንጉጅለ-7 ልዕሊ 13 ትሪልዮን ዶላር ይእውዳአን” ኦክስፋም
ኣባላት ጉጅለ-7 ዝዀና ሃብታማት 

ሃገራት፡ ነተን ገና ኣብ ምምዕባል ዝርከባ 
ድኻታት ሃገራት በብእዋኑ ዝተመባጽዓለን፡ 
ግን ድማ ክሳብ ሕጂ ዘይተኸፍለ 13.3 
ትሪልዮን ዶላር ዕዳ ከምዘለወን፡ ‘ኦክስፋም’ 
ዝተባህለ ኣህጉራዊ ገባሪ-ሰናይ ማሕበር 
ኣፍሊጡ።
እቲ ገባሪ-ሰናይ ማሕበር ትማሊ ረቡዕ 

ኣብ ዝዘርግሖ ሓበሬታ፡ ሃገራት ጉጅለ-7 
ነቲ ንልምዓትን ዓለማዊ ዋዒ ንምምካትን 
ኢለን ዝኣተዋለን ፊናንሲያዊ መብጽዓ ኣብ 
ክንዲ ዝፍጽማ፡ ብኣንጻሩ ካብ’ተን ድኻታት 
ሃገራት መዓልታዊ 232 ሚልዮን ዶላር 
ክፍሊት ዕዳ ክፍጸመለን ይጠልባ ከምዘለዋ 
ወቒሱ።
“ሃብታማት ሃገራት ጉጅለ-7፡ ንነብሰን 

ከም መድሕን ድኻታት ሃገራት ገይረን 
እየን ዝቘጽራኣ። እንተዀነ፡ እቲ ዝኽተልኦ 
ዘለዋ ኣሰራርሓ፡ ኣዝዩ ሓደገኛ ዝዀነ 
ድርብ ዕያር ዘለዎ እዩ” ዝበለ ኦክስፋም፡ 
እቲ ኣካይዳ፡ ነቲ ዝነበረ መግዛእቲ 
ብኻልእ መልክዑ ንምቕጻል ከምዝመስል 
ኣመልኪቱ።

ኦክስፋም ነዚ መግለጺ’ዚ ዘውጽእ ዘሎ፡ 
መራሕቲ ሃገራት ጉጅለ-7 ዓመታዊ 
ዋዕላኦም ንምክያድ ናብ ጃፓን ኣብ 
ዝብገሱሉ ዘለዉ እዋን’ዩ። 
ምዕቡላት ሃገራት፡ ነተን ንባህርያዊ 

ሓደጋታት ምሒር ዝተቓልዓ ዝበሃላ 
ኣብ ምምዕባል ዝርከባ ሃገራት፡ ካብ 
2020 ክሳብ 2025 ዝቕጽል ዓመታዊ 
100 ቢልዮን ዶላር ክህብአን ኣብ 2009 
መብጽዓ ኣትየናለን’ኳ እንተነበራ፡ ብዘይካ 
ጃፓን፡ እተን ዝተረፋ ሃገራት መብጽዓአን 

ክሳብ ሕጂ ከተግብራ ኣይከኣላን ዘለዋ - 
ብመሰረት ኦክስፋም። 
ጉጅለ-7፡ ብድምር ኣስታት 6.5 ትሪልዮን 

ሃብቲ ዝውንኑ ልዕሊ ሓደ ሽሕ (1,123) 
ቢልዮነራት ዝርከቡለን ሃገራት እየን። 
ብመሰረት ጸብጻብ ኦክስፎም፡ ሃብታማት 

ሃገራት ናብ ኣየር ዝተፍኣኦ በከልቲ ጋዛት፡ 
ነተን ትሑትን ማእከላይን እቶት ዘለወን 
ኣብ ምምዕባል ዝርከባ ሃገራት ዋጋ 8.7 
ትሪልዮን ዶላር ዝግመት ክሳራታትን 
ዕንወትን ኣውሪዱለን ኣሎ።

